
յԱռաքելաշաւիղ Հայրապետութեան 
 

Տ. Տ. Գարեգին Սրբազնագոյն Կաթողիկոսին 

Ամենայն Հայոց 

 

 

 

 

յԱռաջնորդութեան 

Տ. Զաւէնայ Սրբազան Արքեպիսկոպոսին 

Եգիպտահայ Տիրախնամ Թեմին 

 

 

 

 

 

 

 

Ձօնուած՝ 

Գահիրէի Հայոց Ս. Գրիգոր Լուսաւորիչ Եկեղեցւոյ 

Օծման Եօթանասունամեակին 

1928 Փետրուար, 12 

Երկու Խօսք 

 
 Առանձին  հատորով ի լոյս կ'ընծայենք, «Յոբայ Գիրք»ը. զոր 20-րդ դարու Հայց. 

Եկեղեզւոյ երկնակամարին վրայ փայլող աստղերէն մին, հոգելոյս Թորգոմ Արքեպս. 

Գուշակեան, Արմաշի Դպրեվանքի վանահայր, Սեբաստիոյ և Եգիպտոսի Առաջնորդ, 

Երուսաղէմի Հայոց Պատրիարք, տաղաչափեալ աշխարհաբարի վերածած է, աչքի 

առջեւ ունենալով իր օրերուն այս գրքին շուրջ կատարուած լուրջ 

ուսումնասիրութիւնները ու թարգմանութիւններր, ինչպէս զայն մեզի կը տեղեկացնէ 

§Հայ Խօսնակ¦¦ը, որ կը հրատարակուէր ի Կ. Պոլիս, խմբագրութիւնը, քսան-  

երեսունական թուականներուն: 

 

 «Յոíբայ Գիրք¦ը Աստուածաշունչի կանոնական գիրքերէն է, եւ կը պատկանի 

Հնգամատեանի եւ մարգարէութեանց՝ ետք անոր §Այլք Գրութիւնք¦ի շարքին: 

 

 Ան այսօր կը նկատուի Աստուածաշունչի գիտական շրջանակներու մօտ գլուխ 

գործոցը ամբողջ Հին Կտակարանի Գրականութեան: 

 

 Յոíբ, իր դարուն ապրած պատմական անձ մը ըլլալով հանդերձ կը ներկայացնէ 

մարդ էակին բարդ անձնաւորութիւնը: 

 

 Անոր յաճախակի ընթերցումը մարդկային կեանքին վրայ խորապէս ազդած է: 

Բանաստեղծական խոր ներշնչումով եւ տրամախօսական կառոյցով երկնուած այս 

Գիրքը, լեռներէն հոսող վարար գետի նման իր հետ կը տանի անով յափշտակուած 

ընթերցողը: 

 

 Մեզի ծանօթ մեր ոսկեղնիկ լեզուով առաջին տաղաչափեալ §Յոíբայ Գիրք¦ը լոյս 

տեսած է Վենետիկի Ս. Ղազարի տպարանէն 1862-ին, 19-րդ դարու Հայ Մշակոյթի 

զարգացման նուիրուած բարեհամբոյր մենակեաց կրօնաւոր, Մխիթարեան 

Միաբանութեան Աբբահայր Հ. Եդուարդ Վ. Հիւրմիւզեանի ձեռամբ համեմատելով զայն 

օտար թարգմանութիւններու հետ:  

 

 «Հայկական Քրիստոնէութեան Հազար Եօթը հարիւրամեակի» նախօրեակին, կը 

հրատարակուի ան որպէս օճան նոր սերունդներու հոգեւոր կեանքի կրթութեան եւ 

աղբիւր ազգային մխիթարութեան: 

 
                                                                 
                        Ժիրայր Ծ. Վրդ. Թաշճեան 

Úàì´ ºð²ÜºÈÆ 

 
ºµñ³Û³Ï³Ý ÙÇç-ó»Õ³ÛÇÝ Ï³½Ù³õáñÙ³Ý »õ Ñ³Ù³¹³ßÝ³ÏóáõÃ»³Ý Ù¿Ï Ï³ñ»õáñ 

Å³Ù³Ý³Ï³ßñç³ÝÁ ÏÁ Ï³½Ù¿ ÐÇÝ Îï³Ï³ñ³ÝÇ ¸³ï³õáñ³ó ßñç³ÝÁ : 

Ü³Ñ³å»ïÝ»ñáí ëÏÇ½µ ³é³Í ³ëïáõ³Íå»ï³Ï³Ý ßñç³ÝÁ í»ñç åÇïÇ ·ïÝ¿ñ, 

ëÏë»Éáõ Ñ³Ù³ñ ¹³ï³õáñÝ»ñáõ Å³Ù³Ý³Ï³ßñç³ÝÁ, Ñ³ëÝ»Éáí ÙÇÝã»õ` Ã³·³õáñÝ»ñáõÝ »õ 

³å³  Ù³ñ·³ñ¿Ý»ñáõÝÁ : 

²Û¹ Ï³½Ù³õáñÙ³Ý ÁÝÃ³óùÇÝ, Çõñ³Û³ïáõÏ ï»Õ ÏÁ ·ñ³õ¿ ÚáíµÇ ¶ÇñùÁ, Çñ 

¹³ëïÇ³ñ³ÏÇã µÝáÛÃáí : 

²Ûë ·ÇñùÁ Çñ ë»ÕÙ ¿ç»ñáõÝ Ù¿ç ÏÁ å³ñáõÝ³Ï¿ Úáíµ ³ÝáõÝáí Ù»Í³Ñ³ñáõëï 

Ù³ñ¹áõ ÙÁ Ï»³ÝùÁ, áñ Í³ÝûÃ ¿ Çñ Ñ³Ùµ»ñáõÃ»³Ùµ, ÝáÛÝÇëÏ ÙÇ³ëïáõ³Í»³Ý ³ÛÉ 

ÏñûÝùÝ»ñáõÝ ÏáÕÙ¿ : 

Úáíµ ³ñ¹³ñ Ù³ñ¹ ÙÁÝ ¿ñ ²ëïáõÍáÛ ³ãùÇÝ Ñ³×»ÉÇ »õ ²ëïáõ³Í³í³Ë : ÆÝã áã 

å³ï×³é »Õ³Í ¿ñ ¹³éÝ³Éáõ ê³ï³Ý³ÛÇ Ý³Ë³ÝÓÇÝ ³é³ñÏ³Ý : ²ëïáõ³Í §Ñå³ñï 

¿ñ¦ Æñ Úáíµ Í³é³ÛÇÝ Ñ³õ³ï³ñÙáõÃ»³Ùµ : úñ ÙÁ ê³ï³Ý³Ý ²ëïáõÍáÛ 

³ñïûÝáõÃ»³Ùµ ÷áñÓáõÃ»³Ý ÏÁ Ù³ïÝ¿ ÚáíµÁ, ÷×³óÝ»Éáõ ³Ýáñ áõÝ»óáõ³ÍùÁ, 

ÁÝï³ÝÇùÁ, áõ ÝáÛÝÇëÏ ýÇ½Çù³Ï³Ý ³éáÕçáõÃÇõÝÁ : Úáíµ Ç Ñ»×áõÏë ³Ûë 

å³ïáõÑ³ëÝ»ñáõÝ, ÏÁ ÙÝ³Û Ñ³Ùµ»ñ³ï³ñ »õ  Ñ³õ³ï³ñÇÙ` ÝáÛÝÇëÏ »ñµ ÏÇÝÝ áõ 

µ³ñ»Ï³ÙÝ»ñÁ  Ï’³Ùµ³ëï³Ý»Ý ½ÇÝù : 

ÚáíµÇ ·ÇñùÇÝ Ù¿ç, Ù³ñ¹ÇÏ ·ï³Í »Ý Ù³ñ¹Ï³ÛÇÝ ÷áñÓ³é³Ï³Ý Ï»³Ýù¿ 

ù³Õáõ³Í ·áñÍÝ³Ï³Ý ×ßÙ³ñïáõÃÇõÝÝ»ñ, áñáÝù ÏÁ Ó·ïÇÝ Ù³ñ¹  ³ñ³ñ³ÍÁ  Çñ  µáÉáñ  

¹Åáõ³ñáõÃÇõÝÝ»ñáõÝ Ù¿ç ÇÙ³ëïáõÝ å³Ñ»É, ·ïÝ»Éáõ Ñ³Ù³ñ »ñç³ÝÇÏ  ÉáõÍáõÙÁ  Ï»³ÝùÇ  

³éûñ»³Û  ËÝ¹ÇñÝ»ñáõÝ : 

 
êáÛÝ ·ÇñùÇÝ ÁÝ¹Ù¿ç¿Ý ÏÁ ëáñíÇÝù Ï»³ÝùÇ Ñ»ï»õ»³É ÷áñÓ³éáõÃÇõÝÝ»ñÁ. 

 

-  È³õ³·áÛÝ Ï»ñåáí û·ï³·áñÍ»É Ý»ñÏ³Û³óáÕ ³Ù¿Ý å³ï»ÑáõÃÇõÝ : 

-  ØÇßï áõñ³Ë ³åñÇÉ : 

-  ÆÙ³ëïáõÃ»³Ý áõ ·ÇïáõÃ»³Ý Ù¿ç Ñ³Ù»ëïáõÃÇõÝÁ ãÏáñëÝóÝ»É : 

-  Ð³õ³ï³É ²ëïáõÍáÛ »õ ¸³ï³ëï³ÝÇ ·áÛáõÃ»³Ý : 

-  Ö³ÝãÝ³É Ù³ñ¹Ï³ÛÇÝ Ï»³ÝùÇ Ýå³ï³ÏÁ : 

-  Î³éãÇÉ ÙÝ³ÛáõÝ ³ñÅ¿ùÝ»ñáõ : 

 

Î»³ÝùÁ É»óáõÝ ¿ »É»õ¿çÝ»ñáí`Ñ³ñëïáõÃÇõÝ, ³Õù³ïáõÃÇõÝ, ÑÇõ³Ý¹áõÃÇõÝ  »õ³ÛÉÝ :  

àí áñ ÏÁ Ñ³Ùµ»ñ¿, ÏÁ ïáÏ³Û »õ ÏÁ å³Ûù³ñÇ, Ï’³åñÇ : 

 

Úáíµ ²ëïáõÍáÛ Ñ³Ý¹¿å Ï³ï³ñ»³É íëï³ÑáõÃÇõÝ áõÝ¿ñ »õ É³õ³ï»ë ¿ñ : ²Ý Áë³Í 

¿. §ºë Ùûñë ³ñ·³Ý¹¿Ý Ù»ñÏ ÍÝ³Û, Ù»ñÏ ³É åÇïÇ »ñÃ³Ù¦ : Úáíµ ÙÇÝã»õ í»ñç 

Ñ³õ³ï³ñÇÙ ÙÝ³ó ²ëïáõÍáÛ, ³Ûë å³ï×³éáí ²ëïáõ³Í ûñÑÝ»ó ½ÇÝù, í³ñÓ³Ñ³ïñ»ó »õ 

³Ýáñ áõÝ»ó³ÍÇÝ  µÇõñ³å³ïÇÏÁ  ßÝáñÑ»ó : 

 

 

                                                              øñÇëï³÷áñ î. ØÇù³Û¿É»³Ý 

 

 

 

²ñï³ïåáõ³Í` §ÈàÚê¦ ²õëïñ³ÉÇáÛ Ð³Ûáó ºÏ»Õ»óõáÛ ²é³çÝáñ¹áõÃ»³Ý ³Ùë³·Çñ¿Ý,  

î³ñÇ 53 ÂÇõ 6,  2008 

ՅՈìԲ 

 (3-26) 

 
Անիծեա՜լ օրն ուր ծընայ, 

Եւ գիշերն՝ որ ըսաւ. §Արու մըն ալ ահա յըղացուած¦: 

 

Այն օրն թո՛ղ խաւարէ՜ր. 

Ձայնած չըլլա՜ր Տէրը անոր. Չը ծագէ՜ր լոյս անոր վրայ. 

Զայն պատէին խաւարն ու ստուէրը մահուան. 

Զայն թանձր ամպ մը ծածկէր. 

Թող աղջամուղջը լեցընէ՜ր զայն ահով. 

 

Մութ սոսկումի մը որսն ըլլա՜ր գիշերն այդ. 

Թո՛ղ չաւելնա՜ր օրերուն վրայ տարիին. 

Մըտած չըլլա՜ր ամիսներու թիւին մէ՜ջ. 
 

Տըխուր մընա՜ր այդ գիշերն. 

Ցընծումի ձայն  չը լըսուէ՜ր բնաւ անոր մէջ, 

Նըզովէի՜ն զայն, նոյնպէս տիւը նըզովող այն մարդերն, 

Որոնք գիտեն ոգեկոչել մեծ վիշապն: 

 

Աստղերն անոր մարէի՜ն. 

Թող ըսպասէր լոյսին, եւ լոյսը չըգա՜ր. 

Քանի որ մօրըս արգանդին չը փակեց դուռն այն ատեն, 

Ու չը կըրցաւ տեսութենէս հեռու պահել տառապանքն: 

 
 

Ինչո՞ւ, ինչո՞ւ, որովայնին մէջ մօրս ես չը մեռայ. 

Կամ արգանդէն ելնելէս վերջն  ինչո՞ւ իսկոյն չը կորայ. 
 

Ինչո՞ւ գըտայ երկու ծունկեր, ընդունելու զիս յօժար, 

Ու երկու ծիծ, նոյնպէս պատրաստ, դիեցնելու համար զիս: 

 

Հիմակ պառկած կ'ըլլայի ես ալ, հանգչած, 

Խաղաղութեան խոր քունով, 

 

Արքաներուն հետ եւ երկրի մեծերուն, 

Որոնք իրենց համար շըքեղ դամբարաններ են կանգնած, 

 

Իշխաններ՝ որոնք ոսկի ունէին, 

Որոնց տուները արծաթով էին լի. 

Կամ մոռցուած վիժածին պէս՝ կ'ըլլայի ե՛ս ալ անգոյ, 

Մանուկներուն նըման՝ որոնք չըտեսան լոյսն արեւուն: 

 
 

Ամբարիշտները, տանջելէ ալ դադրած, 

Ու ծիւրած մարդը միասին են այն տեղ: 

 

Հոն գերիներն են հանգիստ, 

Հարկահանին կանչէն զերծ. 

 

Փոքր ու մեծ՝ իրն են մէկտեղ, 

Նոյնպէս ծառան, իր տիրոջմէն աներկիւղ: 

 
 

Թըշուառներուն ինչո՞ւ պիտի տրուէր լոյս, 

Ու կեանք՝ անոնց, որոնց հոգին դառնութենէ է լեցուած. 

 

Որոնք մահուան կը ցանկան, մահը սակայն չի գար իրենց, 

Որ պեղելով կը փնտռեն զայն, թաքուն գանձէ մ'աւելի: 

 

Ու կը ցընծան խընդալից, 

Ու կը խայտան, երբ կը գտնեն գերեզման մը. 

 

Ինչու տրուէր կեանք մարդուն՝ 

Որուն գոցուած է ճամբան, 

 

Եւ Աստուծոյ արգելքներովը փակուած: 

 

Ա՜խ, հացի տեղ է ինձ համար հառաչանքն, 

Ու հեծիւններս կը հոսին ինչպէս ջուր: 

 

Ո՛ր չարիքէն որ կը խիթամ, ան կը գտնէ զիս իսկոյն, 

Ու կասկածած աղէտներս են, որ կը խուժեն միշտ վըրաս: 

 

Չըկա՜յ այլեւս անդորրութիւն եւ հանգիստ. 

Այլ նորանոր տանջանքներ: 

ԵՂԻՓԱԶ ԹԵՄՆԱՑԻ 

          Դ. (2-21)  

 
Եթէ խօսինք պիտի գուցէ դըժգըմնիս, 

Սակայն ին՞չպէս մընալ լուռ: 

 

Դուն շատերուն յաճախ տուած ես խըրատ, 

Զօրացուցած ես միշտ ձեռքերը տըկար, 

 

Խօսքերըդ ոտք կը հանէին դանդաչողն. 

Ու ծունկերուն կըթոտ՝ դուն ոյժ կուտայիր: 

 

Բայց երբ վըրադ է եկեր ցաւը, խըժըռես ես ահա, 

Հիմակ որ քե՛զ է զարկեր վիշտը, տագնապեր է հոգիդ: 

 

Աստուծմէ վախը չէ՞ միթէ վըստահութիւնըդ ամբողջ. 

Ոչ՞ ապաքէն ճամբաներուդ ուղղութիւնն յոյսդ է միայն. 

 

Յիշէ՛, անմեղ մը կորսըւա՞ծ է երբեք. 

Ու՞ր արդարներն արմատաքի խըլուեցան: 

 

Իմ տեսածն այն է թէ անոնք որ չարութիւն կը հերկեն, 

Ու կը ցանեն ցաւ, կը հընձեն նոյնը միշտ: 

 

Աստուծոյ շունչն այնպիսիներն կը ցրուէ, 

Իր ցասումին հովը զանոնք կը ջընջէ. 
 

Տե՛ս չը լըսուիր ա՛լ մըռընչիւնն առիւծին. 

Իր ձագերուն փշըրուեր են ժանիքներն. 

 

Մատակ առիւծը սովամահ է սատկած, 

Ու կորիւններն ամէն եղեր են ցիրուցան: 

 
 

Արդ, ես անգամ մը գաղտուկ ձայն մ'իմացայ, 

Լըսեց ականջս անոր շըշունջը թեթեւ. 
 

Գիշերական տեսիլներու մըղձաւանջին միջոցին, 

Երբ թըմրութիւնը կը կոխէ մարդոց վրայ, 
 

Դող մը, սարսուռ մը պատեցին զիս յանկարծ, 

Ու ցընցեցին ոսկորներս. 

Ու քըստմնեցան մարմնոյս մազերը բոլոր. 

Առջեւըս մէկը կեցաւ, 

Չըկըրցի դէմքն որոշել, 

Պատկեր մըն էր որ երեւցաւ աչքերուս, 

Ու լըսեցի ձայն մ'աղօտ. 

 
 

«Արդար կըրնա՞յ ըլլալ մարդը հանդէպ Աստուծոյ, 

Արարիչին առջեւ կըրնա՞յ մահկանացու մը սուրբ. 

 

Եթէ ան իր ծառաներուն վըրայ նոյնիսկ չէ վըստահ, 

Իր հրեշտակներն իսկ եթէ զերծ չի համարիր վրիպանքէ, 
 
 

Որքա՜ն ուրեմըն բնակիչները կաւեղէն տուներուն, 

Որոնց հիմերը հողին մէջ են դըրուած. 

Անոնք ցեցէն աւելի շուտ կ'եղծըւին. 

 

Առաւօտէն մինչև իրկուն անոնք փոշի կը դառնան, 

Առ ի չգոհէ ազատողի մը՝ կը լինին բընաջինջ, 

Ու կը մեռնին, զի չի կրցան իմաստութեան տիրանալ»: 

 

 

Ե. (1-27) 

 
Օ՛ն, կանչէ՛, կա՞յ բայց մէկն արդեօք, որ պատասխան տայ քեզի, 

Իր սուրբերէն որո՞ւն կըրնաս դիմել դուն, 

 
 

Սըրմտութիւ՛նը կը սպաննէ անըզգամն, 

Ու կը մեռնի յիմարը զոհ միշտ իր սըրտի մըղձուկին: 

 
 

Արմատացած ես ամբարիշտ մը տեսայ, 

Որուն ընդհուպ անիծեցի բնակավայրն. 

 

«Հեռու մընա՜ն փըրկութենէ՝ զաւկըներն, 

Ու չը գըտնե՜ն օգնական». 

 

Անոնց հընձածն անօթիները կուտեն 

Փըշացանկին ծերպերէն դուրս կորզելով. 

Ու ծարաւին իր աչքն անոնց ըստացուածքին կը տընկէ, 
 

Թըշուառութիւնը երկրէն չէ որ կ'ելնէ, 

Ու հողէն չէ որ կը բուսնի տառապանքն: 

Մարդն է որ ցաւ կը ծընի, 

Ինչպէս արծուիկը կը թըռչի վեր: 

 
 

Եթէ քու տեղդ ե՛ս ըլլայի, կը դիմէի Աստուծոյ, 

Իմ աղերսանքը կ'ուղղէի Ամենակալ Արարչին. 

 

Որուն գործերն են անքընին՝ մեծասքանչ 

Հրաշակերտներն՝ անհամար. 

 

Որ երկիրին վըրայ անձրեւ կը տեղայ, 

Ու կը ղըրկէ դաշտերուն վրայ առատ ջուր. 

 
 

Վեր կանգնելու համար նըկուն եղածներն, 

 

Ու շինելու համար սիրտերը կոտրած: 

 

Կը փոփոխէ ան խորհուրդները խորամանկ մարդերուն, 

Ու անոնց ձեռքերն իրենց դաւերը չեն կըրնար գործադրել: 
 
 

Ան կը բըռնէ հնարամիտներն իրենց լարած հաղբին մէջ, 

Ու կը ջընջէ ծրագիրները նենգամիտ մարդերուն. 

 

Օր ցերեկով անոնք ամէն կողմ խաւարի կը բաղխին. 

Միջօրէին՝ կը խարխափին, ինչպէս գիշեր ժամանակ: 

 
 

Ու կը փըրկէ անոնց լեզուէն՝ կործանածն, 

Ու չըքաւորը հըզօրին ձեռքերէն: 

 

Այսպէս աղքատը նորէն յոյս կ'ունենայ. 

Ու անիրաւը կը փակէ իր բերանն: 

 
 

Ա՜խ, երանի՜ անոնց զորս Տէրն կը պատժէ, 

Եւ անոնք չեն անգոսներ խրատն Աստուծոյ. 
 

Վասնզի ի՛նք կը խոցէ, ի՛նք վէրքը յետոյ կը պատէ, 

Ինք կը զարնէ, ու իր ձեռքե՛րն կը բուժեն: 

 

Քեզ վեց անգամ փորձանքներէ կ'ազատէ, 

Եօթներորդին, ա՛լ  չի կրնար մօտենալ չարը քեզի: 

 

Սովի ատեն պիտի փրկէ քեզ մահէն. 

Պատերազմի մէջ՝ սուրերու հարուածէն. 

Լեզուներու խայթոցներէն պիտի ըլլաս ապահով. 

Եւ աներկիւղ պիտի մընաս քանդումներէն վերահաս: 

 

Աւերներու եւ սովին դէմ կանգնած՝ պիտի ծիծաղիս, 

Գազաններուն դէմ վայրենի պիտի լինիս անվեհեր. 

 

Պիտի դաշինք կնքես բոլոր քարերուն հետ դաշտերուն, 

Ու երէներն անտառներուն պիտի լինին հետըդ հաշտ: 

 

Պիտի տեսնես որ վրանիդ մէջ խաղաղութիւն կը տիրէ. 

Երբ ներս մըտնես տունէդ, պիտի չգտնես բան մը պակաս. 

 

Քու շուրջըդ պար պիտի բռնեն հոն զաւկըներ բազմերամ. 

Պիտի  շատնան քու սերունդներդ, ինչպէս բանջարն արտին մէջ 
 

Ալեւորած պիտի մըտնես գերեզման 

Զերդ կալին մէջ կանգնած շեղջն: 

 

Ահա՛ քեզի խորհուրդներս, 

Լըսէ՛, ի մի՛տ առ զանոնք: 

 

 ՅՈìԲ 

Զ. (3-30) 

 
Ա՜խ, կարելի ըլլար, իցի՜ւ, չափել ցաւերըս բոլոր, 

Կըշիռքի վրայ դընել ամբողջ տառապանքս: 

 

Անոնք ծովուն աւազներէն ալ աւելի ծանր են՝ ծա՜նր. 

Անո՛ր համար է որ խօսքերս թոթովանքի ունին շեշտ: 

 

Զի Աստուծոյ նետերը մէջն են մըխուած. 

Անոնց թոյնն է որ կը ծըծէ իմ հոգիս. 

Ու ինծի դէմ են ճակատած արհաւիրքներն Աստուծոյ: 

Կը խանչէ՞ ցիռը, երբոր մօտն է մարգին. 

Կը բառաչէ՞ եզն, երբ առջեւն է մըսուրն: 

 

Անլի  կ'ուտուի՞ն կերակուրները անհամ. 

Կա՞յ միթէ համ ճերմըկուցին մէջ ձուին: 

 

Աւա՜ղ, ամէն ինչ որոնցմէ ես միշտ զըզուանք կ'ըզգայի, 

Ամենօրեայ հացս են արդ: 

 

Ա՜խ, երանի՜ թէ ընդունուէր խընդէրանքս, 

Ու յուսացածս Աստուած ինծի պարգեւէր: 

 

Ապա թէ ոչ՝ թող զիս հաճի ջախջախել. 

Ձեռքն երկարէ ու բընաջինջ ընէ զիս: 

Ինծի համար դեռ ըսփոփանք մը կ'ըլլար 

Հըրճուանքն այն լոկ՝ որ ցաւերուս մէջ ընկճող 

Չընդոտնեցի պատուիրանները Սուրբին: 

 

Ի՞նչ է իմ ոյժս որ կարենամ ըսպասել. 

Ապագան ի՞նչ է որ իմ կեանքս կարենամ երկարել. 
 

Միթէ բարի ո՞յժ մը կայ մէջս, 

Ես կամ պըղի՞նձ է մարմինս: 

 

Ո՞չ ապաքէն օգնութեան ոչ մէկ ապաւէն կայ իմ ներսն. 

Ու ամէն կերպ աջակցութիւն ինձմէ հեռու է վանուած: 

 

Թըշուառն ունի միշտ իրաւունք բարեկամաց գըթութեան, 

 
 

Թէ՛ իսկ լըքած ըլլայ երկիւղն Աստուծոյ. 
 

Զիս եղբայրներըս խաբեցին զերդ հեղեղն, 

Ինչպէս վըտակն՝ որուն անցած են ջուրերն: 

 

Սառոյցի տակ էին անոնք ծածկըւած, 

Ու վըրանին դիզուած էր ձիւնը առատ: 

 

Երբ հալեցաւ սառոյցն ու ձիւնը, ցամքեցաւ հեղեղատն, 

Ամրան տօթին, չորցաւ վըտակը ամբողջ: 
 

Քարաւաններն իրենց ճամբէն շեղելով, 

Կը կորսըւին անապատին մէջ անծայր. 

 

Քարաւանները Թեմնայի ակընկառոյցն են անոնց. 

Ու Սաբայի ճամբորդներուն յոյսն անոնց վրա՛յ է դըրուած: 

 
 

Սակայն ամէնքը կը լինին յուսախաբ. 

Զի երբ ափունքը կը հասնին, հոն կը մընան ապշահար: 

Ինծի հանդէպ դուք ալ այդպէս էք հիմակ. 

Սոսկում կ'ըզգաք, ահա, ինձմէ կը վախնաք: 

 

Ես ձենէ բան մ'ուզեցի՞. 

Ըսի՞ «Տըւէք բաժին մ'ինձ ձեր ինչքերէն 

 

Ազատեցէ՛ք զիս դաւերէն ոսոխին. 

Զիս փըրկեցէք հըզօրներուն ձեռքերէն»: 

 

Հասկըցուցէ՛ք ինծի, ես լուռ կը մնամ. 

Սըխալներուս՝ դուք խելամուտ ըրէք զիս: 

 

Որչա՜փ անուշ են, ա՜խ, խօսքերն ուղղութեան. 



 - 12 - 

Ձենէ եկած ըստգըտանքներն ի՛նչ ըստգըտանք են սակայն. 

 

Կ'ուզէ՞ք բառերըս խըծբըծել. 

Յուսահատին խօսքերը հով են ամբողջ: 
 

Դուք կը խաղաք նոյն իսկ որբին բախտին հետ. 

Ձեր բարեկամը կը կարծէք իբրեւ ապրանք մը ծախու: 
 

Նայեցէք շեշտ աչքիս մէջ. 

Ձեր երեսին ես չըխօսիմ պիտի սուտ. 

 

Չըկա՛յ, չըկա՛յ իմ մէջ կեղծիք՝ խարդաւանք, 

Անմեղութիւնս ահա մէջտեղն է ամբողջ, 
 

Կա՞յ իմ լեզուիս վըրայ միթէ սըտութիւն: 

Չի՞ կըրնար քիմքըս խըտրել լաւն յոռիէն: 

 
Է. (1-21) 

 
Զինուորութեան չի՞ նմանիր կեանքը մարդուս` երկրի վրայ. 

Չե՞ն նըմանիր անոր օրերը վարձկանի մ'օրերուն. 

 

Ինչպէս ծառան կը փափաքի ըստուերի, 

Ինչպէս մըշակը կ'ըսպասէ իր վարձքին, 

 

Ինձ ալ բաժին են վիճակուեր պատրանքներու ամիսներ. 

Ինձ յատկացուեր են գիշերներ ցաւագին: 

 

Պառկած ատենս կ'ըսեմ. «Ե՞րբ կ'ըլլայ տիւ»: 

Ու մինչ կ'ելնեմ` «Ե՞րբ կը լինի երեկոյ»: 

Զառանցելով կը չարչարուիմ մինչեւ լոյս: 

 

Մարմինս ամբողջ է թաթաւուած որդով` հողոտ կոշտերով, 

Մորթս հալումաշ է եւ ամբողջ ճեղքռտած: 

 
 

Օրերս արագ են կըկոցէն աւելի. 

Սակայն դադրած` առ ի չգոյէ դերձանի: 

 

Յիշէ՛, Աստուած, որ կեանքըս շունչ մըն է լոկ. 

Երջանկութիւն պիտի չտեսնեն ալ աչքերս, 

 

Ինձ նայողին աչքը այլեւըս չըտեսնէ պիտի զիս. 

Աչքերըդ վրաս պիտի ըլլան, ու ա՛լ չըլլամ պիտի ես: 

 

Ինչպէս կ'անցնի կեանքն անհետ, 

Նոյնպէս դըժոխք իջնողն ալ չի՛ ելներ վեր, 

 

Այլեւըս չի դառնար տուն. 

Իր եղած տեղն այլեւըս չի տեսներ զայն: 

Ուստի, բերանս ա՛լ չը բըռնեմ պիտի բնաւ. 

Պիտի խօսիմ անձկութիւնովը սըրտիս. 

Պիտի գանգտիմ դառնութիւնովը հոգւոյս. 

 

Ծո՞վ կամ վիշա՞պ մըն եմ ես, 

Որ դէմս այսպէս կանգնեցուցեր ես պահնորդ: 

 

Եթէ ըսեմ. «Պիտի սփոփէ զիս մահիճն: 

Ու անկողինըս ամոքէ պիտի վիշտս, 

 

Երազներով զիս կը խռովես այն ատեն, 

Տեսիլներով կ'ահաբեկես զիս իսկոյն: 

 

Եւ իմ հոգիս կը նախընտրէ խեղդըւիլ, 

Կ'ընտրէ մեռնիլ` քան տանջուիլ: 
 

Ծիւրած ծընգած եմ. ա՛լ չապրիմ պիտի բնաւ. 

Թո՛ղ զիս քանի որ կեանքըս շունչ մըն է լոկ: 

 

Մարդն ի՞նչ է որ, դուն զայն յարգի համարիս, 

Ուզես անոր ուշադրութիւն ընծայել. 
 

Որ այցելես անոր ամէն առաւօտ. 

Որ զայն քըննես շարունակ. 

 

Մինչեւ ե՞րբ աչքըդ սեւեռես պիտի վրաս. 

Պիտի չի տա՞ս գէթ թոյլ որ թուքըս կըլլեմ: 

 

Եթէ գործեմ մեղք` ի՞նչ կ'ըլլայ որ քեզի. 

Ո՞վ մարդերու ոստիկան. 

Հարուածներուդ ինչո՞ւ թիրախն ըրիր զիս: 

Ինչո՞ւ վըրադ մընայի, 

 
 
 

Յանցանքս ինչո՞ւ չես ներեր, 

Սըխալս ինչո՞ւ չես մոռնար. 

 

Ահա կ'երթամ ընդհուպ նընջել հողին մէջ. 

Ու դուն փնտռես եւ չը գտնես պիտի զիս: 

 

ԲԱՂԴԱ Տ ՍՕՔԵՑԻ 

       Ը. (2-22) 

 
Բայց մինչեւ ե՞րբ արտաբերես պիտի խօսքեր այսպիսի. 

Բերնէդ ելածը բա՞ռ է թէ խիստ հովեր: 

 

Ամենակալը կը թիւրէ՞ իրաւունքն. 

Աստուած միթէ արդարութիւնը կ'եղծէ՞: 

Քու զաւակներդ մեղք գործեր են իր դէմ, 

Ու Ան յանձներ է զանոնք ձեռքն իրենց գործած յանցանքին. 

 

Եթէ Տիրոջ դիմես դուն, 

Եթէ աղօթք մատուցանես Հըզօրին, 

 

Եթէ երբեք ուղիղ ես դուն եւ մաքուր, 

Հիմակուընէ պիտի հըսկէ ան վըրադ. 

Արդարութեան յարկըդ նորէն պիտի դարձնէ ան քեզի. 

 

Ու քու նախկին վիճակդ ըլլայ պիտի ինքնին աննըշան. 

Այնքա՛ն ներկադ պիտի լինի գերազանց: 

 
Սերունդներուն հարցուր հին, 

Նախնիքներուդ փորձառութեանը դիմէ՛. 
 

Քանի որ մենք, երէկուաններ, չենք գիտեր. 

Քանի որ մեր ըստուեր մ'է կեանքն երկրի վրայ: 
 

Անո՛նք, անո՛նք սորվեցընեն քեզի  եւ պատմեն. 

Իրենց սիրտէն պիտի հանեն պատգամներ: 

 

Միթէ կ'աճի՞ պըրտուն առանց ճահիճի. 

Առանց ջուրի կրնա՞յ կընիւնը բուսնիլ: 
 

Դեռ դալարի, չըկըտրուած ոչ ոքէ, 

Ան կը չորնայ նախքան խոտերը բոլոր: 

 
Ա՛յս է վիճակն բոլոր անոնց, որոնք Աստուած կը մոռնան. 

Անհաւատին յոյսը այսպէս կ'ըսպառի: 

 
 

Աւեր մըն է վըստահութիւնը անոր. 

Անդորրանքն ալ` սարդի ոստայն  տուն մը լոկ: 

Ան կը յենու իր յարկին վրայ, բայց անիկա չի տար դէմ. 

Երբ կը կառչի անոր` ան չի դիմանար, 

 

Ան, դեռ արեւը չը ծագած, կ'ոռոգուի, 

Շառաւիղներն իր կ'երեւին պարտէզին մէջ` ուր է ինք. 

 

Շեղջակոյտի մը փաթթըւեր են արմատները անոր, 

Եւ իջեր վար մինչեւ մօտերը կրանիթի խաւերուն. 

 

Սակայն եթէ զայն փըրցընէք իր տեղէն, 

Այդ տեղը զինք կ'ուրանայ. «Չեմ տեսած զայն» կ'ըսէ. 
 

Եւ ահա ան ճամբուն վըրայ կը փըտի, 

Եւ ուրիշներ կ'ընձիւղին նոյն հողին վրայ: 

Ո՛չ. Աստուած չի մերժեր անմեղը երբեք. 

Չարագործին ձեռքէն ան չի բըռներ բնաւ: 
 

Պիտի լեցուի բերանըդ դեռ ծիծաղով, 

Ու հըրճուանքով` շըրթունքներդ. 

 

Ամօթ հագնին պիտի ըզքեզ ատողներն. 

Ա՛լ չըմընայ պիտի վըրանը չարին: 

 

  ՅՈìԲ 

Թ. (2-35) 
 

Ո՜հ. այդ այդպէս է, գիտեմ, 

Մարդ մ'Աստուծոյ առջեւ ի՞նչպէս պիտի ըլլայ բնաւ արդար: 

 

Եթէ ուզէ հակաճառել իրեն հետ, 

Հազարէն մէկ խօսքին անգամ պիտի չառնէ պատասխան. 

 

Ան իմաստուն է սիրով, մեծ` զօրութեամբ. 

Ո՞վ խիզախեր է անոր դէմ, ու մընացեր անվըթար, 

 

Կը փոխադրէ լեռներն այլուր, եւ անոնք չեն գիտնար բնաւ, 

Թէ ո՞վ է որ զիրենք այսպէս կը տապալէ բարկութեամբ 

 

Ինքը երկիրը կը սարսէ իր տեղէն, 

'Ւ անոր սիւներն կը դողան. 

 

Ինք արեգին կու տայ հրաման, ու չի ծագիր արեգակն. 

Աստղերը ինք կը կընքէ. 
 

 

Ինքը մինակ, երկինքն ամբողջ կը լարէ. 

Ու կը քալէ բարձունքներուն վրայ ծովուն: 

 

Ի՛նք ստեղծեց Բազմաստեղն` Հայկն եւ Սայլն, 

Ու հարաւի ßտեմարանները բոլոր: 

 

Անքըննելի են իր գործած հըրաշքներն, 

Հրաշակերտները` անթիւ: 
 

Եթէ անցնի քովէս` ես չեմ տեսներ զայն. 

Թէ սըպըրդի` չեմ կրնար զայն նըշմարել: 
 

Եթէ կորզէ, ո՞վ պիտի զինքն արգիլէ. 

Ո՞վ, ո՞վ կըրնայ ըսել իրեն. «ի՞նչ կ'ընես»: 

 

Իր զայրոյթին մէջ անողոք է Աստուած. 

Անոր առջեւ կը խոնարհին օժանդակներն Ռախաբին. 

Ի՞նձ պիտի մնար համարձակիլ իրեն դէմ... 

Ե՞ս գըտնէի խօսքեր` իրեն ըսելու: 
 

Ես իրաւունք իսկ ունենամ, ինծի չի տար պատասխան. 

Իմ դատաւորս, երբ հարց տամ, 

 

Եթէ կանչեմ, եւ ինծի տայ պատասխան, 

Պիտի չ'կըրնամ հաւտալ թէ ձայնս է լըսած: 

 

Ի՛նք է որ զիս փշրեց մազի մը համար. 

Տարապարտուց շատցուց վէրքերն իմ այնքա՛ն. 

 

Չի թողուր շունչ իսկ առնել, 

Սիրտըս լեցուց դառնութեամբ: 

 

Ո՞յժ, բայց ի՛նք է միշտ հըզօր. 

Իրաւո՞ւնք, ի՛նք է որ պիտի զայն ճըշտէ: 
 

Եթէ արդար ըլլամ, բերանս դատապարտէ պիտի զիս. 

Եթէ անմեղ, բերանս զիս պիտի կոչէ կամակոր: 

 

Ե՞մ կատարեալ. ե՛ս անգամ չեմ ճանչնար զիս. 

Կ'արհամարհեմ ես իմ կեանքս: 

 

Ա՛յս է պատճառն` որ ըսի. «Միեւնոյն է. 

Ան կատարեալն ու ամբարիշտը կը ջընջէ հաւասար»: 

 

Եթէ հարուած մը յանկարծ մահ արձակէ, 

Կը ծիծաղի անմեղներուն անյուսութեանը վըրայ: 
 
 

Երբ որ երկիր մ'ամբարիշտի մը ձեռքին մէջ է ինկած, 

Անոր բոլոր դատաւորաց երեսը ան կը ծածկէ: 

Թէ ինք չէ` ո՞վ է ուրեմն: 

Եւ սակայն իմ օրերս անցան, սուրհանդակէն ալ առաջ. 

Փախան, առանց երջանկութիւն տեսնելու. 
 

Ու սահեցան, ինչպէս նաւերն պըրտուահիւս, 

Ինչպէս արծիւն որ որսին վրայ կը սուրայ: 
 

Եթէ ըսեմ. «Պիտի մոռնամ տըրտունջներս, 

Պիտի փոխեմ դէմքըս, զուարթ պիտի ըլլամ.¦ 

 

Տառապանքներս ամբողջ ինծի վախ կ'ազդեն. 

Վասընզի զիս գիտեմ որ դուն պիտի անմեղ չըհանես: 

 

Իսկ եթէ եմ յանցաւոր, 

Ինչո՞ւ յոգնիմ ընդունայն: 

Մոխրաջուրով եթէ ձեռքերըս լըւամ, 

Պիտի մըխես դուն զիս կեղտոտ փոսի մէջ, 

Ու ըզգեստներս պիտի գարշին ալ ինձմէ: 
 

Ինձ հաւասար մը չէ Աստուած, որ պատասխան տամ  իրեն. 

Որ միասին ներկայանանք դատարան. 

 

Իրաւական մէկը  չը կայ մեր միջեւ, 

Որ դընէ ձեռքը երկուքիս ալ վըրան. 

 

Որ գաւազանն անդին տանի վըրայէս, 

Այնպէս որ ահն իր ալ չը տայ ինձ սարսափ: 

 

Քանի որ այդպէ՛ս է, ահա պիտի խօսիմ ես ինձ հետ, 

Պիտի խօսիմ աներկիւղ: 

 

Ժ. (1-12) 
 

Հոգիս զըզուած է կեանքէս, 

Պիտի գանգտիմ համարձակ. 

Պիտի խօսիմ դառնութիւնովը հոգւոյս. 

 

Պիտի ըսեմ Աստուծոյ. «Մի՛ դատապարտեր զիս այսպէս. 

Գիտցո՛ւր ինչո՞ւ համար ինձ հետ կը կըռուիս. 

 

Հաճո՞յք կ'ըզգաս նեղելէ 

Եւ կըռփելէ ձեռագործդ, 

Ու չարերուն խորհուրդներուն ժըպտելէ: 
 

Դու մարմինի՞ ունիս աչք. 

Եւ կը տեսնե՞ս` ինչպէս որ մարդ կը տեսնէ: 
 

Ե՞ն օրերդ` ինչպէ՛ս են օրերը մարդոց, 

Ու տարիներդ` մահկանացուաց տարիներն, 

 

Որ կ'որոնես սըխալներս, 

Ու կը քըննես իմ մեղքերն, 

 
 

Քաջ գիտնալով հանդերձ որ չեմ յանցաւոր, 

Եւ թէ չը կայ մէկն որ ձեռքէդ ազատի: 

 

Զիս քու ձեռքերդ ստեղծեր են, կերտեր են, 

Հիմակ կ'ուզես ջընջե՞լ զիս, 

 

Յիշէ՛ որ դուն զիս լըմեցիր ինչպէս կաւ, 

Կը դարձընես նորէն հո՞ղ. 

 

Ո՞չ ապաքէն զիս թափեցիր ինչպէս կաթ, 

Մակըրդեցիր զերդ պանիր: 

Ինձ հագցուցիր մորթ եւ միս, 

Զիս ոսկորով եւ ջիղերով հիւսեցիր, 

 

Ինձ կեանք ու շնորհ շռայլեցիր, 

Շունչիս վըրայ սէրդ հըսկեց: 

 
 

Բայց ահա ի՛նչ որ սըրտիդ խորն ես պահեր, 

Գիտեմ թէ այս է խորհուրդդ: 

 

Եթէ գործեմ մեղք` կը հըսկես միշտ վըրաս. 

Ու վրիպանքէս չես հաներ բնաւ զիս անպարտ: 

 

Եթէ լինիմ յանցաւոր` վա՜յ է ինծի. 

Արդա՞ր` ճակատըս չեմ կրնար առնել վեր: 

Ամօթահար, նըկուն, լեցուած դառնութեամբ: 

 

Բայց թէ տընկեմ գլուխս, առիւծի պէս ետեւէս կը վազես, 

Դէմն անդադար կը խրոխտաս: 

Կը նորոգես ոսոխութիւնըդ իմ դէմ. 

 

Կը սաստկացնես ծանրացասումըդ վըրաս: 

Ոսոխներու լեգէոններ կարգաւ վրաս կը խուժեն: 

 

Ինչո՞ւ զիս մօրս արգանդէն դուրս հանեցիր. 

Հո՜ն մեռնէի. չը տեսնէ՜ր ոչ մէկ աչք զիս. 

Իբրեւ չեղած ըլլայի 

Ու տարուէի որովայնէն` գերեզման. 

 
 

Միթէ օրերս  ոչընչութիւն չե՞ն. թո՛յլ տուր, 

Որ սակաւիկ մը հանգչիմ. 

Անդարձօրէն չը մեկնած` 

Դէպի երկիրն աղջամուղջի` սոսկումի, 

Երկիր տըխուր ու մըռայլ, 

Ուր կը տիրեն միշտ մթութիւն` թոհուբոհ, 

Ուր օր ցերեկը գիշերին է հանգոյն: 

 

ՍՈՎՓԱՐ  ՄԻՆԵՑԻ 

      ԺԱ. (2-2Օ) 

 
Շատ խօսողին պէտք չէ՞ տըրուի պատասխան. 

Բա՞ւ է լինելը լեզուանի` որ իրաւունք շահի մարդ: 

 

Պէ՞տք է միթէ լըռեցընեն բաջաղանքներդ` ուրիշներն: 

Պէ՞տք է ծաղրես` առանց որ մէկն ամօթահար ընէ քեզ: 

 

Արդ, ըսի՛ր դուն. §իմ մտածումս է մաքուր, 

Ես անըստգիւտ  եմ առջեւդ¦: 

Իցի՜ւ Աստուած ինք խօսի, 

Բանայ շըրթներն, ու քեզի տայ պատասխան. 

 

Յայտնէ քեզի իմաստութեան գաղտնիքներն. 

(Որոնք միտքին մերթ երկդիմի կը թուին). 

Կը գիտնայիր դուն այն ատեն թէ Աստուած 

Քեզ հետ որչա՜փ անյիշաչար է վարուեր: 

 

Կը յաւակնի՞ս խորաչափել դուն բընութիւնն Անեղին, 

Եւ կամ հասու ըլլալ անոր անպարագիր էութեան: 

 

Ան երկինքէն աւելի բարձր է. ի՞նչ պիտի ընես դուն. 

Ու դըժոխքէն շատ աւելի խոր. ի՞նչ պիտի գիտնաս դուն. 

 

Իր չափն երկար  է երկրէն 

Եւ աւելի լայն քան ծովն: 

 

Եթէ ուզէ պահել գաղտ, 

Եթէ ուզէ հրապարակել, ո՜վ պիտի զինքն արգիլէ. 
 

Զի ի՛նքն է որ կը ճանչնայ քաջ` կեղծուպատիր մարդերն. 

Ինք ապիրատը կը տեսնէ, կը զըննէ. 
 

Անոր ի տես` խեւը կ'ըլլայ իմաստուն, 

Ցիռին քուռակը կը դառնայ էշ վայրի. 

 

Իսկ եթէ դուն հաւատարիմ ունիս սիրտ, 

Եթէ թեւերըդ կարկառես դէպի ան, 

Եթէ ձեռքերդ հեռի պահես ոճիրէն, 

 

Եթէ չթողուս որ պղծութիւնն ըլլայ քեզի վրանակից, 

 

Այն ատեն վեր բարձրացընես պիտի ճակատըդ ամբիծ, 

Պիտի ըլլաս անդրդուելի, չը վախնաս ո՛չ մէկ բանէ. 
 
 

Պիտի մոռնաս տառապանքներըդ բոլոր, 

Պիտի յիշես զանոնք ինչպէս հոսած ջուր: 

 

Պիտի ծագի կեանքը վըրադ` միջօրէէն ալ պայծառ, 

Խաւարն ինքնին պիտի դառնայ առաւօտ. 

 

Պիտի լինիս անդորր, յոյսով զօրացած, 

Ու պաշտպանուած պիտի քնանաս ապահով. 

 

Պիտի պառկիս, ու քեզ չընեն պիտի երբեք անհանգիստ, 

Պիտի շատեր գան փայփայել երեսներդ: 

 

Սակայն աչքերը չարերուն կը հալին, 

Անոնք չունին ապաւէնի ոչ մէկ վայր. 

Մէկ յոյս մ'ունին. փըչել վերջին շունչերնին: 

 

   ՅՈìԲ 

ԺԲ. (2-25) 

 
Ըստուգիւ դուք կ'արժէք ամբողջ ժողովուրդ մը 

Իմաստութիւնը ձեզի հետ պիտ' մեռնի: 

 

Եւ սակայն ես ալ խելացի եմ ձեզ չափ: 

Ես ոչինչով ըստորադաս չեմ ձենէ: 

Ո՞վ չի գիտեր ձեր այս բոլոր ըսածներն: 

 

Իրեններէն ծաղրուած մարդն եմ ես այն, 

Ո վ է կը կանչէր Տիրոջ, ու Տէրն իրեն կու տար պատասխան. 

Արդարն` անմեղը կ'այպանուին շարունակ. 

 

Վա՜յ թըշուառին, (երջանիկն այսպէ՛ս կ'ըսէ). 

Դանդաղողին` արհամարհանք է բաժին: 

 

Վըրաններուն մէջ գողերուն` հանդարտութիւն կը տիրէ. 

Վըստահութեա՛մբ են լի անոնք որոնք զԱստուած կ'անգոսնեն. 

Որոնք իրենց Աստուածն իրենց ձեռքերուն մէջ կը բըռնեն: 

 

Գազաններուն հարցուր դուն. 

Հարցո՛ւր երկնի թըռչուններուն. անոնք ըսեն պիտի քեզ. 

 

Երկրի բոլոր սողուններուն, պիտի խօսին անոնք եւս. 

Պիտի ձուկերն իսկ պատմեն. 

 
 

Ո՞վ այս բոլոր էակներէն չի գիտեր 

Թէ Աստուծոյ բազուկին գործն է տիեզերքն համօրէն. 

 
 

Թէ իր ձեռքին մէջն է հոգին էակներուն կենդանի, 

Ու շունչն ամէն մահացուաց: 

 

Խօսքերն ականջը կ'ընտրէ. 

Կերակուրին համն ալ` քիմքն. 

 

Իմաստութիւնը ծերունի մարդոց մօտ պէտք չէ՞ փընտռել, 

Խելքն աւելի պըտուղը չէ՞ երկարամեայ հասակին: 

 

Իմաստութիւնն ու զօրութիւնը Անոր մէջ կը բնակին. 

Անո՛ր, Անո՛ր կը պատկանին խելքն ու խորհուրդը յաւէտ: 

 

Անոր քանդածը չի կըրնար ոչ ոք շինել վերըստին. 

Անոր փակած մարդը ալ` ոչ ոք չի կըրնար արձակել. 

Երբոր ջուրերը արգիլէ` կը ցամքին. 

Երբոր թող տայ, անոնք երկիրը վեր ի վայր կը շրջեն: 

 

Խոհեմութիւնն ու զօրութիւնը սեփական են անոր. 

Մոլորեցնողն ու մոլորածն ունին կախում անկէ. 
 

Խորհրդականը բոկ ոտքով կը քըշէ, 

Կը խենթեցնէ դատաւորն: 

 

Արքաներուն մէջքի կամարն կը քակէ, 

Ու կ'անցընէ սոսկ չուան. 

 

Քահանաները գերութեան կը տանի. 

Կը կործանէ հըզօրներն. 

 

Եւ ամենէն ճարտարախօս մարդոց լեզուն կը կարկէ. 

Դատողութիւնը ծերերուն կը ցըրուէ. 
 

Ազնուական դասակարգին վըրայ ամօթ կը ցանէ, 

Վար կը ձըգէ մէջքէն գօտին քաջերու: 
 

Կը վերբերէ խորութիւններն, ըստուերէն դուրս քաշելով. 

Անդունդին մութ ծոցը լոյսին կը հանէ: 
 

Կը մեծցընէ ազգերն. յետոյ կը ջընջէ. 

Զանոնք իրենց սահմաններէն անդին, հեռուն կը սըփռէ, 
 

Յետոյ կըրկին կը ժողվէ: 

Կը թըռցընէ գըլուխներնէն` խելքը երկրի պետերուն. 

Թափառական կ'ընէ զանոնք ամայքներուն մէջ անել. 
 
 

Ու ման կու գան խարխափելով անոնք մութին մէջ անլոյս. 

Գինովի պէս կը շըրջին: 

ԺԳ. (1-28) 

 
Ես այս ամէնը իմ աչքովըս տեսայ, 

Ու լըսեցի ականջով. 

 

Ձեր գիտցածն ե՛ս ալ գիտեմ, 

Ո՛չ մէկ բանով ես ըստորին չեմ ձեզմէ. 
 

Բայց ես կ'ուզեմ Տիրո՛ջ ուղղել իմ խօսքերս. 

Ես  Աստուծո՛յ առջեւ կ'ուզեմ պաշտպանել դատը  անձիս. 

 

Զի դուք շաղփաղփ մարդիկներ, 

Դուք բըժիշկներ էք անպէտ 

 

Իցի՜ւ գէթ լուռ կենայիք, 

Լըռութիւննիդ իմաստութիւն կը սեպուէր: 

Ինքնապաշտպան խօսքերս հիմակ լըսեցէ՛ք. 

Ուշ դըրէք իմ շըրթունքներուս փաստերուն: 

 

Դուք Աստուծո՞յ համար է որ այդ թիւր խօսքերը կ'ընէք, 

Կ'ըսէք այդ սուտ բաներն իրե՞ն ի նըպաստ. 

 

Զի՞նքը կ'ուզէք պաշտպանել. 

Դուք Աստուծոյ փաստաբաննե՞րն էք միթէ: 
 

Լա՞ւ է արդեօք որ ան ձեր սիրտը քըննէ: 

Եթէ, ինչպէս մարդերու հետ, դուք կը խաղաք իրեն հետ, 

 

Պիտի պատժէ ան ըզձեզ, 

Եթէ ընէք ազնուութիւն գաղտնաբար: 

 

Իր վեհութիւնը ձեզի չ'ա՞զդեր սոսկում. 

Իր ահը չի՞ պատեր ձեզ. 

 

Ձեր վըճիռները առակներ չե՞ն մոխիրէ. 

Ձեր ամրոցները չե՞ն կաւէ մարտկոցներ: 

 

Թողէ՛ք, խօսիլ կ'ուզեմ ես. 

Ի՛նչ որ կ'ուզէ թո՛ղ ÁÉÉ³Û: 

 

Ի՛նչ ալ ÁÉÉ³Û, ատամներուս մէջ առած եմ ա՛լ մարմինս, 

Հոգիս դըրած ափիս մէջ. 
 
 

Պիտի սպաննէ զիս, գիտեմ, ա՛լ յոյս չունիմ. 

Սակայն կ'ուզեմ ես նորէն անձս իր առջեւ պաշտպանել: 
 

Այս ըզգացումն ինծի համար փրկարար բան մ'է ինքնին 

Զի չարը չի համարձակիր ներկայանալ Աստուծոյ: 
 
 

Լըսեցէ՛ք ինչ որ կ'ըսեմ. 

Ականջ դըրէք խօսքերուս. 

 

Ահաւասիկ իմ փաստերս: 

Արդարութիւնը իմ կողմս է, ես գիտեմ. 

 

Ո՛վ որ կ'ուզէ վիճիլ իմ հետըս` թո՛ղ գայ. 

Անմիջապէս պիտի լըռեմ ու մեռնիմ: 

 

Սա՛ երկու բանը մի՛ մերժեր միայն ինծի, ո՜վ Աստուած, 

Եթէ կ'ուզես որ քու առջեւըդ ելնեմ. 

 

Ձեռքըդ վերցու՛ր վըրայէս. 

Ահըդ թող զիս չը պատէ. 

Յետոյ կանչէ՛, որ քեզի տամ պատասխան, 

Կամ ես խօսիմ, պատասխան դո՛ւն տուր ինծի: 

 

Ոճիրներուս թիւն ըսէ. 

Մեղքերըս ցոյց տուր ինծի. 

 

Երեսդ ինչո՞ւ կը ծածկես 

Զիս կը սեպես թըշնամի՞: 
 

Հողմակոծուած խեղճ տերեւին կ'ուզես ուրեմն ազդել վա՞խ. 

Կ'ուզե՞ս յարդի չորցած մըղեղն հալածել, 
 

Որ ինծի դէմ խիստ վըճիռներ կ'արձակես, 

Որ մանկութեանս մեղքերն ինծի՛ կ'ընծայես, 

 

Որ  իմ ոտքերըս կոճղի մէջ կը պըրկես, 

Որ կը զըննես քայլափոխներըս ամէն, 

Որ կը փորես խըրամներ շուրջն անբախտիս, 

 

Որ լըխկրտած եմ փուտ փայտի մը նըման, 

Ցեցէն կերուած լաթի պէս: 

   

    ՅՈìԲ 

ԺԴ. (1-22) 

 
Կանանցածին մարդուն կեանքն 

Է կարճ, եւ լի ցաւերով: 

 
 

Ինչպէս ծաղիկ մ'այն ինչ բացուած, կը կըտրուի անոր պէս, 

Ու խոյս կուտայ, ինչպէս ըստուեր, առանց բնաւ տեւելու: 

Դու այդպիսի մէկու մը վրա՛յ է որ աչքերդ ես բացեր, 

Այդպիսի մէկն է որ քեզի դէմ դուն դատի կը կանչես: 

 

Պըղծութենէն ո՞վ մաքրութիւն կըրնայ հանել. ո՞վ.-ո՛չ ոք. 

 

Եթէ իրօք մարդուն համրած ես օրերն, 

Եթէ գիտես դուն ըստուգիւ ամիսներուն թիւն անոր, 

Եթէ սահման մըն ես դըրած`  ուսկից պէտք չէ որ անցնի, 

 

Անդին տար աչքդ ուրեմն իրմէն  որպէսզի քիչ մ'հանգչի գէթ. 

Որ վայրկեանի մը չափ, գոնէ, վայելէ գինն իր օրուան: 

 

Ծառը նորէն յոյս մ'ունի. 

Երբ զայն կըտրեն, կըրնայ կըրկին կանաչնալ, 

Ու չի դադրիր արձակելէ միշտ ծիլեր. 

 

Արմատը, երբ նոյնիսկ գետնին մէջ ծերցած 

Է, եւ հողին մէջ իր ցօղունը մեռած, 

 



 - 24 - 

Երբ ջուրին հոտն առնէ, իսկոյն կ'ընձիւղի, 

Տերեւներով կը լեցուի, նոր տունկի պէս: 

 

Բայց երբ մեռնի մարդը, կը մնայ դիտապաստ, 

Ոչ եւս է մարդն, երբ աւանդէ իր հոգին: 

 

Աներեւոյթ կ'ըլլան ջուրերը լիճին: 

Կը չորնայ գետն ու կ'անցնի, 

 

Այսպէս, պառկած մարդն ալ երբեք չի կանգնիր, 

Չ'արթըննար որքան որ երկինքը տեւէ. 

Չ'ելներ բընաւ իր քունէն. 

 

Իցի՞ւ թէ դուն դըժոխքին մէջ պահէիր զիս մեկուսի, 

Մինչեւ անցներ բարկութիւնդ. 

Ինձ ժամանակ մ'որոշէիր, եւ յիշէիր զիս յետոյ: 
 

(Սակայն մեռած մարդը կ'ապրի՞ վերըստին:) 

Իմ կեցած տեղս ըսպասէի ընդ երկար. 

Որ մէկը գար` զիս վերցնէր իմ տեղէս: 

 

Զիս կանչէիր դուն վերըստին, ու ես քեզի ձայն տայի. 

Փափաքէիր անգամ մըն ալ քու ձեռակերտըդ տեսնել: 
 

(Բայց, ի՜նչ, դուն իմ բոլոր քայլերս թէ զըննես, 

Կը համրես մի առ մի բոլոր յանցանքներս:) 

 
 
 

Դատավըճիռս քըսակի մէջ կընքէիր, 

Մեղքիս վըրայ բըռէիր: 

 

Կը փըլչի լեռն ի վերջոյ. 

Դուրս կ'ելնէ ժայռն իր տեղէն. 

 

Ափերուն հողը գետն իր հետ կը տանի. 

Ա՜խ, դուն այսպէ՛ս կը քանդես յոյսը մարդուն. 

 

Կը ջախջախես բոլորովին, ու կ'անցնի. 

Զայն անճանաչ կը դարձընես, դըժոխքին մէջ կը նետես. 

 

Իր զաւկըներն կը պատուուի՞ն յետոյ, ինք չի գիտեր աÛդ. 

Կամ կ'անարգուի՞ն, ինք չի կըրնար իմանալ: 
 

Իր մարմինն ի՛ր միայն ցաւերը կ'ըզգայ. 

Իր հոգին ի՛ր վրայ միայն կը հեծէ: 

ԵՂԻՓԱԶ ԹԵՄՆԱՑԻ   

        ԺԵ. (2-35) 

         
Իմաստուն մարդը օդուռոյցք գիտութիւնով կը խօսի՞. 

Արեւելեան հովո՞վ միթէ լեցուած է փորը անոր. 

 

Կը պաշտպանէ ինքզինքը սին խօսքերով 

Եւ անարժէք բառերո՞վ: 

 

Իսկ դուն ահա կ'արհամարհես նոյն իսկ երկիւղն Աստուծոյ. 

Կը խափանես դուն աղօթքն. 

 

Ամբարիշտ բարքըդ բերանէդ կ'երեւի. 

Նենգաւորի խօսք ու լեզու ես առեր. 

 

Ո՛չ ես, լեզո՛ւդ դատապարտէ պիտի քեզ: 

Վըկայութիւն կու տան քեզի դէմ շըրթունքներդ աւասիկ: 

 

Առջի ծընած մա՞րդն ես դուն. 

Բըլուրներէն ալ դուն առա՞ջ ես ծընած. 

 

Հաղորդ եղա՞ծ ես Աստուծոյ միտքերուն. 

Իմաստութիւնն ամբողջ քաշա՞ծ ես քեզի. 

 

Ի՞նչ է զոր դուն գիտես, ու չենք գիտեր մենք. 

Մեր չունեցած ո՞ր ծանօթոյքն ունիս դուն. 

 

Ալեւորներ մե՛նք ալ մեր մէջը ունինք. 

Ծերեր` հօրմէդ շա՜տ աւելի բազմամեայ: 
 
 

Դուն այդքան քի՞չ արժէք կու տաս ըսփոփանքին Աստուծոյ, 

Ու մեր քեզի ուղղած անոյշ խօսքերուն. 

 

Սիրտըդ քեզ ո՞ւր կը տանի. 

Եւ ի՞նչ կ'ուզեն ըսել աչքերդ այդ դաժան, 

 

Որ կը ժըպրհիս ընել Աստուածըդ ցասումիդ առարկայ, 

Ու այդպիսի  խօսքեր ընել իրեն դէմ: 

 

Մարդն ո՞վ է որ ըլլայ սուրբ. 

Կընոջ որդին ի՞նչպէս ըլլայ անարատ: 

 

Հրեշտակներո՛ւն իսկ Աստուած չի վըստահիր. 

Անոր առջեւ երկի՛նքն անգամ չէ մաքուր. 

 

Ո՜րչափ ուրեմն է գարշելի եւ անսուրբ 

Մարդը որ մեղքը կը խմէ ինչպէս ջուր: 

 

Պիտի ըսեմ քեզի, մըտիկ ըրէ՛ ինձ. 

Պիտի պատմեմ քեզի տեսածըս բոլոր. 

 

Ինչ որ մեզի իմաստուններն ուսուցին. 

- Իրենք ալ զայն ուսած իրենց հայրերէն. 

 

Անխառըն ցեղ, որ միայնակ բընակեցաւ իր երկիրն, 

Որուն մէջէն օտարածին մը չանցաւ.- 
 
 

Ամբարիշտին բոլոր օրերը հոգերով կը մաշին. 

Նոյն պէս նաեւ բըռնաւորին տարիներն. 

 

Անոր ականջը կը դռընչէ միշտ երկիւղի ձայներով, 

Մինչ կը կարծէր խաղաղութիւն, կործանումն յանկա՛րծ կու գայ. 
 

Չի հաւատար թէ խաւարէն պիտի կըրնայ խուսափիլ. 

Անոր այնպէս կը թուի թէ սուր մը պահուած կայ իր դէմ. 

 

Այնպէս կ'ըզգայ թէ ինք արդէն ման կու գայ հաց մուրալով. 

Գիտէ թէ մութ օրեր իրեն կ'ըսպասեն. 

 

Թշուառութիւնն ու անձկութիւնը ահաբեկ կ'ընեն զայն, 

Ու իր վըրայ կը յարձակին` ինչպէս արքայ ռազմամուտ: 

 

Որովհետեւ ձեռքն Աստուծոյ դէմ վերցուց 

Որովհետեւ հըպարտացաւ անոր դէմ. 

 

Որովհետեւ ընդվըզեցաւ Տիրոջ դէմ. 

Պատըսպարուած վահանին տակ ամրակուռ. 

Որովհետեւ պարարտութիւնն ամբողջ ծածկեր է երեսն, 

Երիկամունքն ալ ծանրացեր են ճարպէն: 

 

Ան կը բնակէր քաղաքներուն մէջ աւեր, 

Ու տուներուն` որ անբընակ են այլեւս, 

Եւ սահմանուած` քարակոյտներ դառնալու: 
 

Պիտի չըլլայ այլեւս հարուստ, պիտի ի կոր կործանի. 

Երկրի վըրայ ա՛լ չը ձըգէ պիտի շուք. 

 

Պիտի չ'ելլէ խաւարէն. 

Կըրակն այրէ պիտի անոր բողբոջներն. 

Հովը պիտի տանի անոր ծաղիկներն: 

 

Թո՛ղ չըդընէ ալ հասակին վըրայ յոյս, 

Իր միակ վարձքն ունայնութիւն պիտի ըլլայ. 
 

Ժամանակէն առաջ պիտի ճակատագիրն իրանայ. 

Չըկանաչնան պիտի երբեք իր ճիւղերն. 

 

Որթատունկին պէս խակակոթ` պիտի կըթուի տարաժամ, 

Պիտի նմանի ձիթենիին, որուն ծաղիկն է թափած: 

 

Ամուլ կ'ըլլայ ամբարիշտին ընտանիքն. 

Ապականուած մարդուն կ'ուտէ վրանը հուրն. 

 

Յըղացեր էր չարիք, կը ծնի տառապանք, 

Ու իր ծոցին մէջ սըտութիւն կը թըխսէ: 

 

     ՅՈìԲ 

ԺԶ. (2-22) 
 

Շա՜տ  եմ լըսեր ես այդպիսի բաներ, շա՜տ. 

Դուք տաղտկալի ըսփոփիչներ էք ամէնքդ: 

 

Ե՞րբ պիտի գայ վերջն այսպիսի խօսքերուն. 

Ի՞նչ կ'ըստիպէ քեզ պատասխան տալու ինձ: 

 

Քեզի պէս ե՛ս ալ կըրնայի բարբառիլ, 

Եթէ իմ տեղս ըլլայիր. 

Ե՛ս պիտի ձեզ դէմ խօսքեր դիզէի. 

Գլուխս վրանիդ ճօճէի. 

 

Խրախուսէի պիտի ես ձեզ բերանովս, 

Ու շըրթներուս շարժումը ձեզ ըսփոփէր: 

 
 

Եւ սակայն, ի՜նչ, եթէ խօսիմ, վիշտերըս չեն փարատիր, 

Եթէ լըռեմ, չի հանգչիր սիրտըս դարձեալ 
 

Քանզի ոսոխըս ներգեւեց զիս ի սպառ: 

Հրոսներն իմ վրա՛ս են խուժեր. 

 

Ու ինք, վըկայ ինծի դէմ, 

Ահա դիմացս ամբաստանիչ կը կանգնի, 

 

Ցասումն անոր կը պատառէ` կը հալածէ զիս սաստիկ. 

Կը կըրճըտէ իր ատամները վըրաս: 

Իմ թըշնամին աչքերն ինծի դէմ կը սըրէ: 
 

Բերաննին լայն են բացեր. 

Ծանակելով կ'ապտակեն. 

Ամէնքը վրաս կու տան գրոհ: 

 

Աստուածըս զիս անիրաւին է մատներ. 

Ան զիս նետեր է չարերուն ձեռքին մէջ: 

Խաղաղ էի, զիս սարսեց. 

 

Վիզէս բըռնած` կարթակոտոր ըրաւ զիս: 

Հարուածներու թիրախն ըրաւ զիս իրեն. 

Կը թըռչկոտին իր սըլաքները չորս դիս, 

Կը խոցոտեն երիկամունքս անխընայ: 

Լեղիս գետին կը թափէ. 
 

Հարուածի վրայ հարուած զարկաւ, փըշրեց զիս. 

Կը յարձակի վրաս ռազմիկի պէս ուժգին: 

 

Մորթիս վրայ քուրձ կարեցի. 

Թաթխեցի դէմքըս փոշին: 

 

Լալէն երեսս ուռեցաւ, 

Ըստուերը աչքըս պատեց. 

 

Բայց մեղքերու կեղտէն ամբիծ են ձեռքերս: 

Ու միշտ աղօթքս է մաքուր: 

 

Արիւնս մի՛ պահեր քու մէջդ, ո՜վ երկիր. 

Թո՛ղ աղաղակըս գաղտնի տեղ չը մընա՜յ: 
 

Ես երկինքին մէջ դեռ վըկայ մը ունիմ. 

Իրաւագէտս եթերին մէջն է վերին: 

 

Թառանչս հասաւ Անեղին. 

Աչքս Աստուծոյ կը թըռչի... 

Մարդուս միջեւ եւ Աստուծոյ իրաւախոհ մ'ըլլա՜ր, ա՜խ, 

Ինչպէս միջեւ մարդուն եւ իր նմանին: 

 

Զի ա՛լ սակաւ են տարիներս յետ այսու. 

Ու կը մըտնեմ ահա ճամբան` ուսկից չըկայ դառնալ ետ: 

 

 

 

ԺԷ. (1-16) 

 
Շունչըս նուազ, կեանքըս շիջած է արդէն. 

Ինձ կ'ըսպասէ գերեզման. 

 

Ա՜խ, ծաղրողներ չըլինէին շուրջըս գէթ, 

Որ չըտըրտմէր նայուածքս անոնց խաղերէն: 

 

Աստուած իմ, դո՛ւն երաշխաւոր եղիր ինծի քու առջեւդ. 

Ո՞ր մէկն ուրիշ պիտի ուզէր դընել իր աջն աջիս մէջ: 
 

Դուն փակեցիր իմաստութեան հանդէպ սիրտերը անոնց. 

Ասո՛ր համար չ'ելներ անոնց ձեռքը վեր: 

 

Բարեկամներն մատնողին 

Որդւոց աչքերն կը ծիւրին: 

 

Զիս աշխարհքի առջեւ ըրաւ խայտառակ. 

Մարդ մը` որուն երեսն ի վեր կը թըքնեն, 

 

Աչքըս շիլցաւ թախիծէն, 

Ըստուեր դարձան անդամներս. 

 

Ու անմեղներն ամբարիշտին դէմ լեցուեցան ցասումով: 

 

Սակայն արդարը իր ճամբուն մէջ կը մնայ անդեդեւ. 

Միշտ աւելի քաջ կ'ըլլայ նա` որուն ձեռքերն են մաքուր: 

 

Սակայն, կեցէ՛ք, կ'աղաչեմ. 

Չըկա՞յ  ձեր մէջը միթէ մարդ մ'իմաստուն: 

 

Օրերս անցան, խափանուեցան խորհուրդներս. 

Սիրտըս կ'ուզէ, կը ցանկայ, 
 

Որ շուտ գիշերը փոխարկուի ցերեկի, 

Որ խաւարէն աւելի մօտ ըլլայ լոյսն: 

 

ինչպէ՞ս յուսամ. իմ բնակարանս է դըժոխքն. 

Իմ անկողինըս մութին մէջ է փըռուած: 

 

Փոսին` «իմ հայրս ես» ըսի. 

Երկրի որդերն ինձ մայր ու քոյր կոչեցի: 

 

Ա՛լ ո՞ւր կրնայ ըլլալ յոյսս. 

Ա՛լ ո՞վ կրնայ երանութիւնըս տեսնել: 
 

Ինձ հետ անո՞նք ալ պիտի դժոխքը իջնեն. 

Ու միասի՞ն պիտի մըխուինք հողին մէջ 

 

 

ԲԱՂԴԱՏ   ՍՕՔԵՑԻ 

         ԺԸ. (2-21) 

 
Բայց մինչեւ ե՞րբ դուն արգիլես պիտի ըզմեզ խօսելէ. 

Կեցի՛ր որ մենք ալ խօսինք: 

 

Ինչո՞ւ պիտի անասուններ համարուինք. 

Ինչո՞ւ սեպուինք որպէս անբան կենդանի: 

 

Դո՛ւն որ կիրքէդ այդպէս ինքզինքըդ կ'ուտես: 

Քու պատճառովըդ կը կարծե՞ս թէ  կ'ըլլայ վայր  մ'ամայի. 

Ժայռ մը կ'ելնէ՞ իր տեղէն: 

 

Այո՛, մարի պիտի լամբարը չարին. 

Բոցն օճախին անոր պիտի չը շողայ: 
 

Պիտի վրանին մէջ խաւարի լոյսն անոր. 

Գըլխուն վերեւ պիտի ճըրագն առկայծի: 

Պիտի թուլնան իր քայլերն այնքան ամուր. 

Ըզգետնուի պիտի խելքին բերմունքէն: 

 

Զի իր ոտքերն են բըռնուած ցանցի մէջ. 

Թակարդի  վրայ  կը  քալէ: 
 

Գարշապարները կը փակչին հաղբերու. 

Ուռկանի մէջ պիտի իյնայ, կապկըպուի: 

 

Չուան մ'անոր  համար գետնին տակ կը մընայ պըրկըւած. 

Գացած ճամբուն մէջ պահուած են ծուղակներ: 

 

Կը պաշարէ չարն արհաւիրքն ամէնուդ, 

Ու միշտ իրեն կը հետեւի քայլ առ քայլ: 
 

Առատութեան մէջ է կեցած սովամահ. 

Ու աւերումն իրեն կանգնած է կողքին: 

 
 

Մորթն է կերուած ախտերէ. 

Անդամներն որս պիտի ըլլան մահուան որդւոյն անդրանիկ: 

 

Պիտի խըլուի այն վըրանէն` ուր կ'ըզգար զինքն ապահով: 

Կրնաս տանիլ զայն քաշելով սոսկումներու արքային: 

 

Կրնաս բնակիլ իր վրանին մէջ. ալ` իրը չէ անիկա, 

Իր կայանին վըրայ ծըծումբ է ցանուած: 

 

Կը չորնան վարն` արմատներն: 

Կը թափին վերը` ոստերն: 

 

Իր յիշատակը ջընջուած է երկրէն. 

Չունի ո՛չ մէկ տեղ անուն: 

 

Լոյսէն խաւարն է քըշուած. 

Տիեզերքէն վըտարուած: 

 

Չունի զաւակ, չունի սերունդ իր ցեղէն. 

Ու իր տունէն ա՛ լ վերապրող մը չըկայ: 
 

Արեւմըտեանք պիտի ապշին իր վըրայ. 

Արեւելեանք զարհուրին: 

 

Ճակատագիրն աւասիկ այս է չարին. 

Բաժինն ահա ա՛յս է անոր, որ չի ճանչնար բնաւ Աստուած: 

    ՅՈìԲ 

ԺԹ. (2-29) 

 
Բայց մինչեւ ե՞րբ պիտի ցաւցնէք իմ հոգիս, 

Զիս չարչարէք բառերով: 

 

Այս տասն անգամ է որ դուք զիս կ'անարգէք. 

Կը նախատէք զիս անպատկառ կերպերով: 

 

Եթէ գործած իսկ ըլլամ մեղք ըստուգիւ, 

Իմ մեղքս ինծի՛ միայն պիտի պատկանի. 

 

Ի՞նչ իրաւամբ դուք կը վարուիք ինձ հետ այսքան խրոխտանքով. 

Ու ծանականքըս երեսիս կը զարնէք: 

 

Գիտցէ՛ք, Աստուած զարկաւ ինձ, 

Զիս ցանցին մէջ բըռնելով. 

 
 
 

«Բըռնութի՜ւն է» կ'աղաղակեմ, ոչ ոք կու տայ պատասխան. 

Զո՜ւր կը ճըչեմ, չըկայ ատեան, դատաւոր: 

 

Ճամբուս վըրայ պատ քաշեց որ չելնեմ դուրս. 

Շաւիղներուս վըրայ սըփռեց մէգ եւ մութ. 

 

Զիս փառքերէս մերկացուց. 

Վերցուց պըսակըս գըլխէս. 

 

Խարխարեց չորս կողմըս, կ'իյնամ ես ահա. 

Արմատախիլ ըրաւ, ծառի մը պէս, յոյսս: 

 
 

Իր բարկութիւնը ինծի դէմ բորբոքեց. 

Թըշնամիի պէս վարուեցաւ ինծի հետ: 

 

Անոր գունդերն, իրարու հետ միացած, 

Ահա վըրաս կը քալեն. 

Իրենց ճամբարը վրանիս շուրջ կը դընեն: 

 

Իմ եղբայրներըս հեռացուց ան ինձմէ. 

Բարեկամներս ինծի երես դարձուցին. 

 

Զիս լըքեցին ազգականներըս բոլոր. 

Զիս` ճանչուորներըս մոռցան. 

 

Հիւրերըս բոլոր, աղախիններս համարեցին զիս  օտար, 

Անոնց համար ես անծանօթ մը եղայ: 
 

Ըսպասաւորըս կը կանչեմ, չի տար ձայն. 

Զայն բերանովս աղաչելու չափ զիչայ: 
 

Կը գարշի կինըս շունչէս. 

Որդիքըս հոտէս կը փախչին: 

 

Զիս կ'անարգեն լաճերն իսկ. 

Երբ կը փորձեմ ոտքի ելնել, կը ծաղրեն: 

 

Մըտերիմներս կը սոսկան. 

Սիրելիներս կուտան խոյս: 

 

Մորթի՛ս կըպած են ոսկրերս. 

Լինտերըս լոկ կը մընան: 

 

Բարեկամներ, վըրաս գէթ դուք գըթացէ՛ք. 

Աստուծոյ ձեռքն ինձ զարկաւ: 
 
 
 

Աստուծոյ պէս դուք ալ ինչո՞ւ կը հալածէք զիս սաստիկ: 

Դո՞ւք ալ միսիս անյագօրէն կը ցանկաք: 

 

Ո՜հ, երանի՜ թէ գըրուէին իմ խօսքերս. 

Գըրքի մը մէջ փորագրութեամբ տըպուէին: 

 

Երկաթ գրոցով, կապարով, 

Ժայռի վըրայ քանդակուէին առ յաւէտ: 

 

Զի կենդանի է վրէժխընդիրըս, գիտեմ. 

Հողակոյտիս վրայ անիկա, օր մը, պիտի երեւի: 

 

Ու կաշիիս ետին կեցած ես կանգուն, 

Իմ մարմնովս պիտի տեսնեմ ես զԱստուած. 

 

Պիտի տեսնեմ զայն անձամբ: 

Ի՛մ աչքերս, ի՛մ, ոչ ուրիշին, պիտի տեսնեն անիկա, 

Երիկամունքըս ներսիդիս կը հալին: 

 

Պիտի ըսէք այն ատեն. «Է՞ր մենք զինքն այնքան խուեցինք», 

Ու իմ դատիս արդարութիւնն ինքնին պիտի հասկըցուի: 

 

Վախցէ՛ք, այն օրը, սուրէն. 

Զի Աստուծոյ պիտի պատժէ ըզձեզ ցասումը սուրով: 

Որ համոզուիք թէ, վերջապէս, արդարութիւն կայ իրօք: 

 

 

ՍՈՎՓԱՐ  ՆԱԱՄՑԻ 

          Ի. (2-29) 

 
Մըտածումներըս կ'ըստիպեն զիս խօսիլ. 

Ներքին ազդում մը կ'ըզգամ մէջըս  ուժգին. 

 

Երբ կը լըսեմ նախատալից այս խօսքերն. 

Միտքէս ելած շունչ մը կ'ըսէ ինծի որ տամ պատասխան: 

 

Չե՞ս գիտեր թէ ըսկիզբէն, 

Մարդուն երկրի վրայ դըրուած իսկ օրէն, 

 

Կարճ է եղած ամբարիշտին յաղթանակն. 

Եւ վաղանցուկ` ուրախութիւնը չարին: 

 

Եթէ մինչեւ երկինքն ելնէ իր հասակն, 

Եթէ գըլուխը ամպերուն իսկ հըպի, 

 
 

Ցընորքի պէս յետոյ, սակայն, կը ցընդի. 

Զայն ճանչցողներն պիտի ըսեն. «ո՞ւր է ան»: 

Ինչպէս երազ մ', անվերադարձ կը թըռչի. 

Գիշերական տեսիլքի պէս կուտայ խոյս: 

 

Անոր նայող աչքը ա՛լ չի տեսներ զայն. 

Իր եղած տեղն ա՛լ զինքը չի նըշմարեր: 

 

Ի՛ր պատճառաւ աղքատացածներն պիտի հոգան իր որդիքն. 

Ի՛ր իսկ ձեռքով պիտի տայ ետ` յափշտակածն իր ամբողջ 
 

Իր ոսկորներն էին լեցուն մանկութիւնովը կեանքին, 

Որ իրեն հետ պիտի նընջէ հողին մէջ: 
 

Եթէ չարիքը քաղցր գայ իր բերնին, 

Եթէ լեզուին ներքեւ ուզէ զայն պահել, 
 

Եթէ չըտայ դուրս, այլ ժողվէ քիմքին մէջ, 

Աղիքներուն մէջ կ'աւրըւի իր կերածն, 

 

Ու փորին մէջ քարբի թոյնի կը փոխուի. 

Հարըստութիւնը զոր տուած էր կուլ այնպէս` կը փըսխէ. 

Որովայնէն` Աստուած զայն դուրս կը հանէ. 
 

Քարբերու թոյն էր ծըծեր, 

Իժին լեզուէն կը մեռնի. 

 
 

Պիտի չ'տեսնէ բնաւ վտակներ թարմ իւղի, 

Կաթի, մեղրի հեղեղներ. 

 

Շահածը ետ կուտայ եւ չի կըլլեր զայն. 

Իր վաստակին արդիւնքը չի վայելեր, 

 

Զի աղքատները կեղեքեց բուռն ուժով, 

Կողոպտեց տուն մը` փոխանակ շինելու: 

Վասընզի բնաւ ան չունեցաւ հանդարտութիւն փորին մէջ, 

Իր որկրամոլ ցանկութենէն դուրս չէր մընար բան մ'երբեք: 

 

Իր ճաշէն չէր կըրնար ոչինչ խուսափիլ. 

Այս է պատճառն որ չէր տեւեր երջանկութիւնն իր երկար: 

 

Յըղփութեան մէջ իսկ կը նեղուի ան սաստիկ, 

Բոլոր ցաւերն անոր վըրայ կը խուժեն. 

 
 
 

Մինչ կը լընու ան իր փորն, 

Անոր վըրայ կը թափէ Տէրն իր բարկութեան կըրակներն. 

Ու մարմինին վըրայ սլաքներ կը տեղան: 

 

Եթէ երբեք փախչի երկաթ զէնքերէն, 

Պըղինձ աղեղը զանիկա կը խոցէ, 
 

Ու թիկունքէն կ'ելլէ նետ, 

Լեարդէն շանթեր կը թըռչին: 

Արհաւիրքներն իր վըրայ կը գահեն, 

 

Խաւարն ամբողջ վերապահուած է անո՛ր: 

Զայն չըփըչուած կըրակ մ'ուտէ պիտի ողջ. 

Պիտի լափէ իր վըրանին մէջ եղողներն իրմէ վերջ. 
 

Պիտի յորդում մը անոր տունը տանի, 

Աստուածային բարկութեան օրը փըրթելիք հեղեղնե՜րն: 

 
 
 

Երկինք անոր յանցանքն ի վեր կը հանէ. 

Երկիրն իրեն դէմ կը կանգնի: 

 

Այ՛ս է վիճակը զոր Աստուած կը սահմանէ չար մարդուն, 

Բաժինը զոր ան կ'ընդունի Տիրոջմէն: 

         

   ՅՈìԲ 

ԻԱ. (2-34) 
Ա՜խ, լըսեցէ՛ք իմ խօսքերս. 

Այ՛ս  ըսփոփանքը մատուցէք գէթ ինծի: 

 

Թողէ՛ք որ ես ալ խօսիմ. 

Այպանեցէ՛ք զիս, խօսելէս վերջ նորէն: 

 

Մարդու մը դէ՞մ են միթէ իմ տըրտունջներս. 

Ահա ինչո՞ւ թէ անհամբեր եմ կըտրեր: 

 

Ինծի դարձէք, կեցէք պահ մ', 

Ափ ի բերան մընացէք: 

 
 

Զի երբ վըրան կը խորհիմ, վախ մը կ'ըզգամ, 

Սարսուռ կ'անցնի մարմինէս: 

 

Ինչո՞ւ չարերը կ'ապրին, 

Է՞ր կը ծերնան, ինչո՞ւ կ'աճի ոյժն անոնց: 

 

Անոնց սերունդն իրենց առջեւ կը ծաղկի. 

Անոնց զարմերն աչքերնուն տակ կը շատնան: 

 

Անոնց տուներն են ապահով` աներկիւղ: 

Տէրոջը ցուպն անոնց երբեք չը դըպչիր: 

 

Ցուլն է անոնց` արգասաւոր, անվըրէպ. 

Ու կը ծընի երինջն առանց վիժելու: 
 

Տըղաննին կը վազվըռտեն ինչպէս գառները հօտին. 

Զաւակներնին կը պարեն. 

 

Թըմբուկ կիթառ կը նուագեն. 

Սրընգաձայնով կը խաղան: 

 

Երջանկութեան մէջ կը սահի օրերնին. 

Ակընթարթի մը մէջ կ'իջնեն գերեզման: 

 

Ու Աստուծոյ «Անդի՜ն  գընա» կ'ըսէին. 

«Չենք ուզեր բնաւ քու ճամբաներըդ ճանչնալ. 
 

Ամենակալն ո՞վ է միթէ, որ մենք անոր ծառայենք. 

Ի՞նչ շահ մեզի` անոր աղերս ընելէն»: 

 
 

Անոնց ձեռքին մէջ չէ՞ միթէ երջանկութիւնը իրենց. 

(Ամբարիշտին խորհուրդը չէ՞ միթէ հեռու անոնցմէ), 
 

Քանի՞ անգամ չարերուն ճրագը շիջաւ. 

Անոնց վըրայ ե՞րբ կործանում մը եկաւ: 

Բարկութենէն Աստուծոյ ե՞րբ չարագործները կորան: 

 

Ե՞ն անոնք ի՛նչպէս որ է յարդն հողմավար, 

Եւ կամ ինչպէս շիւղը հովէն հալածուած: 

 

Միթէ Աստուած անոնց պատիժն իրենց որդւո՞ց է պահած. 

Պէտք էր զիրե՛նք պատժէր որ լաւ մ'զգային: 

 

Ըսպանումին իրենց աչքո՛վ թող տեսնեն. 

Սըրտմըտութիւնը Բարձրեալին իրե՛նք իսկ պէտք է խըմեն: 

 

Իրենց մահէն վերջ, արդարեւ, ի՞նչ փոյթ անոնց` տունն իրենց. 

Ամիսներուն թիւն երբ կոտրած է արդէն: 

 

Միթէ հընա՞ր է Աստուծոյ սորվեցընել գիտութիւն, 

Ինք չէ՞ միթէ որ կը քըննէ իմաստունները բոլոր: 

 

Սա կը մեռնի զօրութեան մէջ կատարեալ, 

Մինչդեռ կ'ապրէր բարեկեցիկ եւ խաղաղ, 

 
 

Մինչդեռ լեցուն էին կողերը ճարպով, 

Ոսկորները` ծուծով թարմ. 

 

Նա կը մեռնի դառնութիւնովը հոգւոյն, 

Քաղրութեանց համը չառած. 

 

Սակայն երկուքն ալ կը պառկին հողին մէջ, 

Երկուքին ալ կ'ըլլան որդերը ծածկոյթ: 

 

Այո՛, ձեր միտքն ես գիտեմ. 

Ձեր խորհուրդներն` որ ինծի դէմ կը դարբնէք: 

 

«Ո՞ւր է հիմակ իշխանին տունը» կ'ըսէք. 

«Ո՞ւր է վըրանը որուն մէջ ամբարիշտներն կ'ապրէին». 

 

Չը հարցուցի՞ք անցորդներուն սա ճամբուն. 

Չը հասկըցա՞ք անոնց թողած նշանագրերը արդեօք. 

 

Այսինքն թէ աղէտքին օրն` ամբարիշտին կը խնայուի՜. 

Պատուհասին օրը զուարթ է անի: 

 
 
 

Անոր վարքն` ո՞վ իր երեսին պիտի տայ. 

Իր ըրածն ո՞վ պիտի իրեն դարձընէ: 
 

Ու երբ որ զինքը կը տանին գերեզման, 

Հողաբլուրի մը վըրայ կարծես է արթուն: 

 

Ձորին խիճերը անոր քաղցըր կու գան: 

Բոլոր մարդիկ իր ետեւէն կը քալեն. 

Ու առջեւէն կ'երթայ ամբոխ մ'անհամար: 

 

Ի՛նչպէս ուրեմն կ'ըսփոփէք զիս այսքան սին խօսքերով, 

Այս ձեր բոլոր ըսածներէն միայն խաբկանք կը մընայ: 
 

 

ԵՂԻՓԱԶ ԹԵՄՆԱՑԻ 

       ԻԲ. (2-30) 

 
Մարդն Աստուծոյ կըրնա՞յ ըլլալ օգտակար. 

Խելացի մարդն է օգտակար ի՛ր անձին: 

 

Տէր Աստուծոյ ի՞նչ շահ արդար ըլլալէդ, 

Ճամբաներուդ լաւ ըլլալէն ի՞նչ օգուտ: 

 

Միթէ ան քեզ քու բարեպաշտ կեանքիդ համա՞ր կը պատժէ, 

Ու կը մըտնէ դատաստանի քեզի հետ. 

 

Ոչ, այլ քանզի քու չարութիւնդ է մեծ շատ. 

Ու վրիպանքներըդ, չունին չափ ու սահման. 

 

Զի կ'առնէիր եղբայրներէդ, տարապարտուց, գրաւական. 

Կը զրկէիր մերկերն իրենց ըզգեստէն: 
 

Ծարաւին` ջուր չէիր տար. 

Ու ոչ ալ հաց` քաղցածին: 
 

Հըզօրներո՛ւն էր երկիրն. 

Ու երէցները անոր տէր կ'ըլլային: 
 

Այրիներն ետ կը ղըրկէիր ձեռնունայն, 

Ու որբերուն կը կոտրէիր բազուկներն: 
 

Ասո՛ր համար է որ չորս դիդ ծուղակներով է լեցուն, 

Ու խուճապի վախ մը միշտ ահ կ'ազդէ քեզ, 
 

Որ խաւարած է լոյսն, ու չես տեսներ բնաւ, 
Եւ ջուրերու հեղեղ մը շուրջդ է պատեր: 

 
Միթէ հոն, վերն երկինքին մէջ չէ՞ Աստուած, 

Նայէ՛ կատարն աստղերուն. տե՛ս, ո՜րչափ բարձր են անոնք. 
 
 
 
 

Բայց դուն Ïըս¿իր անգամ մ'.«Աստուած ի՞նչ գիտէ. 
Միթէ կըրնա՞յ դատել մէգին ետեւէն. 

 
Ան երկընքի ոլորտին վրայ կը շրջի»: 

Դեռ կը քալե՞ս այն ճամբէն, 
 

Ուսկից անցան այն չարերն` 

Որ խըլուեցան տարաժամ, 

Երբ գետ մ'իրենց հիմերուն վրայ յորդեցաւ. 
 

Որոնք «Անդի՜ն գնա» ըսին Աստուծոյ. 
Ու իրարու`  «Մեզի Տէրն ի՞նչ պիտի ընէ: 

 
Արդ, ի՛նքն է որ անոնց տուներն էր լեցուցեր բարութեամբ. 

(Բայց չարերուն խորհուրդն հեռու էր իրմէ.) 
 

Զայն արդարները կը տեսնեն, կը հըրճուին. 

Կը ծիծաղին անոնց վըրայ անմեղներն: 
 

Ունեցածնին ոչնչացած չէ՞ արդէն. 

Անոնց մնացորդը չը կերած միթէ հուրն»: 
 

Աստուծոյ հետ խաղա՛ղ եղիր, հաշտուէ՛. 
Երջանկութիւնը այն ատեն պիտի գըտնէ քեզ նորէն: 

 
Ուսումդ ա՛ռ իր բերանէն. 

Խօսքերն իր դի՛ր սըրտիդ մէջ: 
 
 

Եթէ դառնաս Տիրոջ, եթէ հնազանդիս, 

Անիրաւ կեանքն եթէ մերժես վըրանէդ, 
 

Պիտի փոշի սեպես ոսկին, նոյն ատեն. 

Ու Ովփիրի մետաղը` խիճ հեղեղի: 
 

Վասնզի Տէրն ըլլայ պիտի քեզի գանձ. 

Պիտի ըլլայ ան քեզի` ձոյլ արծաթի: 
 

Տէրն այն ատեն պիտի ըլլայ քու բերկրանքն. 

Ու դուն ուղղես պիտի երեսդ Աստուծոյ: 
 

Պիտի հայցես իրմէ, լըսէ պիտի քեզ, 

Ու քու իղձերն ամբողջ պիտի կատարուին: 
 

ինչ որ դընես միտքըդ, պիտի յաջողի. 

Ճամբաներուդ վըրայ շողայ պիտի լոյս: 
 

Որովհետեւ կը կործանէ հըպարտութիւնը Աստուած, 

Կ'ապրեցնէ այն որ խոնարհ է աչքով: 
 

Ան կը փըրկէ մարդն անմեղ. 

Իսկ դուն ապրիս պիտի շնորհիւ ամբըծութեան ձեռքերուդ: 

 
    

   ՅՈìԲ 

ԻԳ. (2-17) 

 
Այսօր նորէն տըրտունջս անզուսպ կը դառնայ. 

Ու կը ճընշէ հառաչանքիս վըրայ ձեռքս: 

 

Ո՞վ գիտցընէ պիտի ինծի ո՛ւր ըլլալն, 

Որ ես մինչեւ իր եղած տեղը երթամ: 

 

Իրեն առջեւ ես պիտի դատ բանայի, 

Յանդիմանիչ փաստերս պիտի լիաբերան պարզէի: 

 

Իմանայի պիտի խօսքերն` ինձ պատասխան տըրուելիք, 

Ու լըսէի իր ըսելիքն ինծի դէմ: 

 

Սակայն միթէ ոյժովն իր մեծ պէ՞տք էր կագէր ան ինձ հետ. 

Ո՛չ. թող հաճէ՜ր ինծի լըսել միմիայն, 

 

Պիտի տեսնէր ո՜րքան արդար է իրեն հետ վիճող մարդն. 

Ու յաւիտեան դատաւորէս պիտի ազատ մընայի: 

 

Եթէ երթամ դէպ Արեւելք, ան չէ՛ հոն. 

Դէպ Արեւմուտք` չեմ նշմարեր զինքն այն տեղ: 

 

 

Հիւսիսակողմը փընտռեցի զինքը ու հոն չը տեսայ, 

Դէպի հարաւ կը դառնամ, հո՛ն ալ սակայն չեմ գըտներ զայն: 

 

Որովհետեւ ինք գիտէ իմ նիստ ու կացս, 

Եթէ փորձէ զիս, ոսկիի պէս կ'ելնեմ: 

 

Ոտքս իր քայլին է յարած, 

Իր շաւիղին հետեւեցայ անխոտոր: 

 

Իր շըրթներուն պատուիրանէն չը շեղեցայ ես երբեք, 

Իմ ծոցիս մէջ էի պահած ես միշտ խօսքերն իր բերնին: 

 

Միտքը դըրած է, սակայն, ո՞վ կըրնայ զայն ետ դարձընել. 

Պիտի ընէ` ինչ որ ուզած է հոգին: 

 

Վասընզի ան կը կատարէ իր հրամանն, 

Ու մըտքին մէջ կան ատոր պէս դեռ շատ բան: 

 

Ասո՛ր համար, իր պատճառաւ, ես զարհուրած եմ սաստիկ. 

Կը մըտածեմ, ու կը վախնամ ես իրմէ: 

 

 

Աստուած իմ սիրտըս ընկճեց. 

Զարհուրեցուց Տէրը զիս: 

 

Ես չը կեցայ  լուռ`  խաւարին պատճառաւ, 

Եւ ոչ մութին` որ իմ երեսըս ծածկեց: 

 

ԻԴ. (1-25) 

 
Ինչո՞ւ ծածուկ են մընացած ժամանակները` Տիրոջ. 

Ինչո՞ւ անոնք որ կը տեսնեն զայն` չեն տեսած իր օրերն: 

 

Ամբարիշտները կը փոխեն սահմաններն. 

Կը գողնան հօտն ու հովիւը միասին: 

 

Կը քըշեն էշն որբերուն, 

Այրիներուն եզները գրաւ կը տանին: 

 

Չըքաւորները կը շեղին ճամբայէն. 

Երկրին տնանկները կը թաքչին միասին: 

Անապատի ցիռին պէս, 

Դուրս կ'ելնեն որս փընտռելու: 

 

Մինչ կ'աշխատին անոնք մինչեւ իրիկուն` 

Զաւակներնին չունին հաց: 

 

Արտերուն մէջ, գիշեր ատեն, քաղ կ'ընեն. 

Չարին այգին կը կըթեն: 

 

Կը լուսցընեն գիշերն առանց հանդերձի. 

Ծածկոյթ չունին ցուրտին տակ: 

 

Կը թըրջոտին անձրեւներէն լեռներուն, 

Առ ի չգոյէ ապաստանի, ժայռերուն տակ կը սըքլին: 

 

Կը խըլեն որբ, ըստինքէն, 

Գըրաւ կ'առնուն արիներուն ձագուկներն: 

 

Քաղցած` որայ կը կըրեն, 

Երկանաքար ճըմլոցով ձէթ կը մըզեն. 

Ծարաւ` հընձան կը կոխեն: 

 

Մահամերձները, քաղաքէն կը հեծեն. 

Վիրաւորուած մարդոց հոգին ալ օգնութիւն կը պոռայ. 

Ու Տէրը չի լըսեր աղերսը անոնց: 

 

Լուսաբացին, կելնէ քունէն մարդասպան, 

Աղքատն ու տնանկը կ'ըսպաննէ չարաչար. 

 

Շընացողին աչքն իրիկուան մըթընշաղին կ'ըսպասէ. 

Կ'ըսէ.«ոչ ոք տեսնէ զիս». 

Երեսին քօղ կը ձըգէ, 

Ու գիշերին մէջ կը յածի իբրեւ գող: 

 

Մութին, ական կը փորէ ան` ներքեւը այն տուներուն, 

Զորըս ցերեկն էր դիտեր: 

 

Ապըստամբնե՜ր լոյսին դէմ, 

Երբեք անոր չեն ճամբաները ճանչցած. 

Առհասարակ, լոյսն ի՛նչ է` չեն գիտեր բնաւ: 

 

Անոնց համար այգն է ստուեր. 

Երբ կը ծագի, արհաւիրքով կը լեցուին. 

 

Մին թեթեւ իր մըն է` ջուրին վրայ ինկած, 

Միւսն` ամենէն անիծուած մասը երկրի: 

Հընձանահարն անոնց այգին տանող ճամբան չի մըտներ: 

Երաշտն ու տօթը կը տանին բոլոր ջուրերը ձիւնին. 

Նոյնպէս դըժոխքը կը տանի մեղաւորն: 

 

Զայն կը մոռնայ զինքը տանող որովայն, 

Անունը չը յիշուիր  ա՛լ. 

Անիրաւ մարդը կը կոտրի ծառի պէս: 

 

Ան ամուլին հետ չարութեամբ վարուեցաւ. 

Չողորմեցաւ այրիին: 

 

Բայց հըզօրները իր ուժով խորտակողն 

Երբ ոտք ելնէ, այլեւս իր կեանքն անապահով  կը դառնայ. 

 

Թոյլ էր տըւեր որ ան ապրի, ինքնիր վրայ վըստահ. 

Բայց իր աչքերն հըսկեր էին ճամբաներուն վրայ անոր. 

 

Վեր բարձրացեր էր սակաւիկ մը, բայց ոչ եւս է հիմակ. 

Ան վար կըքած է ինչպէս թայլը զոր մարդիկ կը քաղեն 

Ու աւրուեր, ինչպէս գըլուխ մը հասկի. 

 

Եթէ այսպէս չէ, ո՞վ պիտի համոզէ սըտելուս, 

Ու իմ խօսքերըս հերքէ: 

 

ԲԱՂԴԱՏ ՍՕՔԵՑԻ 

        ԻԵ. (2-6) 

 
Իշխանութիւնն ու զօրութիւնն անո՛րն են. 

Խաղաղութիւն կը հաստատէ բարձունքներուն մէջ իրեն: 

 

Ո՞վ կըրնայ, ո՞վ, անոր գունդերը համրել. 

Անոր դարանը որո՞ւն դէմ չի լարուիր. 

 

Մարդը ի՞նչպէս պիտի ըլլար արդար հանդէպ Աստուծոյ. 

Կընոջ որդին ի՞նչպէս պիտի ըլլար սուրբ: 

 

Լուսինն իսկ չէ պաղպաջուն. 

Ու եթէ չեն աստղերն անգամ անբիծ անոր աչքերուն 

 

Ո՜րչափ  ուրեմըն նուազ մարդն, այս ճըճին, 

Մարդուն որդին, որդ մ'իրօք: 

 

   ՅՈìԲ 

ԻԶ. (2-14)  

 
Ի՞նչպէս եղար դուն տկարին օգնական, 

Եւ աջակից` ոյժէ կըտրած բազուկին: 

 

Անգէտին ի՞նչպէս դուն տուիր խրատներ, 

Իմաստութիւն տըւիր ցոյց: 

 

Որո՞ւն համար զըրուցեցիր դուն բառեր. 

Որո՞ւն ոգին է որ քենէ կու գայ դուրս: 

 

Երկրի ներքեւը ոգիներն կը դողան, 

Ջուրերն իրենց բնակիչներով կը սարսին. 

 

Մերկ է դժոխքն իր առջեւ. 

Կորստի գուբն` անծածկոյթ: 

 

Պարապութեան վըրայ կը փռէ Հիւսիսին. 

Ոչէութեան վըրայ երկիրն կը կախէ. 

 

Կը ծըրարէ ջուրերը մէջն ամպերուն. 

Ու մէգն անոնց ներքեւը չի պատըռտիր. 

 

Ան կը ծածկէ դէմքը լրացած լուսինին. 

Քողարկելով զայն մէգով: 

 

Ան շըրջանակ մը կը գըծէ երեսին վրայ ջուրերուն, 

Իբրեւ սահման եզերանիշ խաւարին մէջ եւ լոյսին. 

 

Երկնից սիւները թըռան, 

Զարհուրեցան իր սաստէն. 

 

Իր զօրութեամբն անիկա ծովը ճեղքեց, 

Ու իր խելքովն հըպարտութիւնը զարկաւ: 

 

Իր շունչն երկինքը աւլեց. 

Փախչող վիշապը ան ձեռքովը ծակեց: 

 

Իր գործերուն ամփոփումն ա՛յս է ահա. 

Որքա՜ն է քիչ` անոր մասին գիտցածնիս: 

Անոր ոյժին որոտը ո՞վ կ'իմանայ: 

 

ԻԷ. (2-23) 

 
Վըկա՜յ Աստուած որ իրաւունքըս թիւրեց, 

Տէ՜րը վկայ, որ իմ հոգիս դառնացուց, 

 

Ցորչափ կայ մէջըս հոգի, 

Ցորչափ ռունգերս ունին շունչը Տիրոջ, 

 

Պիտի շըրթներս չարտասանեն սըտութիւն, 

Ու նենգութիւն պիտի լեզուս չը նիւթէ: 

 

Ինձ քա՛ւ լիցի որ իրաւունք տամ ձեզի. 

Մինչեւ ցըմահ պիտի ջանամ անմեղութիւնըս փաստել. 

 

Անպարտութեանըս վրայ պընդեմ պիտի միշտ. 

Խիղճս ըստգըտանք չունի երբեք կեանքիս դէմ: 

 

Թո՛ղ թըշնամիս չարերու բախտն ունենայ: 

Անիրաւին բա՛խտն ունենայ թող ոսոխս: 

 

Ամբարիշտն ի՞նչ կը յուսայ, երբ կը հայցէ, 

Երբ իր հոգին կը բարձրացնէ առ Աստուած: 

 

Աստուած անոր աղաղակին կը լըսէ՞, 

Երբոր աղէտք մը գայ վրան: 

 

Ինք Տէրոջմով կը բերկրի՞. 

Միշտ Աստուծոյ կը կանչէ՞: 

 

 

Ես ձեզի ցոյց կու տամ Տէրոջ ճամբաներն. 

Աստուծոյ միտքը ի՞նչ է` չեմ ծածկեր զայն: 

 

 

 

Եթէ գիտէք թէ այս այսպէ՛ս է իրօք, 

Ուրեմն ինչո՞ւ կ'ըզբաղիք սին բաներով: 

 

Աստուծմէ` չար մարդուն համար պահուած մասն ա՛յս է միայն, 

Ա՛յս է բաժինը, ա՛յս` զոր Տէրն ամբարիշտին պիտի տայ: 

 

Եթէ շատնա՛ն իսկ զաւակներն` սուրի՛ն համար կը շատնան. 

Իր որդիներն յագենալու հաց չ'ունին. 

 

Կը թաղէ Մահն` վերջ ապրողներն. 

Անոր վըրայ չեն սըգար իր այրիներն: 

 

Եթէ արծաթը հաւաքէ հողի պէս, 

Եթէ հանդերձը մըթերէ ինչպէս կաւ, 

 

Արդար մ'հագնի պիտի իր այդ ըզգեստներն, 

Անմե՛ղ մ'արծաթն իր այդ պիտի ժառանգէ: 

 

Իր կառուցած տունը նըման է բոյնի, 

Ու խըրճիթին` զոր մըրգապահն է շինած: 

 

Կը պառկի ճոխ, բայց չարթըննայ պիտի ա՛լ. 

Բացաւ աչքերը` բայց ոչ եւս է արդէն: 

 

Օր ցերեկով սոսկումը զայն կը պատէ, 

Կը թըռցընէ զայն փոթորիկ մը գիշերն: 

 

 

 

Խորշակը զայն կը տանի, 

Եղած տեղէն կը քըշէ: 

 

Երբ իր վըրայ կը յարձակին անխընայ 

Զինքն հարկանող ձեռքէն խոյս տալ կը ջանայ. 

 

Իր վըրայ ծափ կը զարնեն. 

Զայն կը սուլեն ամէն տեղ: 

 

    ՅՈìԲ 

ԻԸ. (1-27)  

 
Արծաթն իր հանքը ունի, 

Ունի ոսկին եւս իր բովքն: 

 

Երկաթն հողէն կը հանուի. 

Պըղինձ կ'ըլլայ քարը պինդ: 

 

 

Խաւարը ետ մղեցին, 

Ու պեղեցին, մինչեւ յետին սահմաններն, 

Մութ ու մըռայլ ժայռին մէջ: 

 

Օտարազգիք ճեմելիքներ փորեցին, 

Անմատչելի` ոտքերուն, 

Անոնք, հեռու մարդէն, կախուած կը ճօճեն. 

 

Հող` ուսկից հա՛ցը կ'ելնէ. 

Եւ որուն  տակը խարխալուած է կարծես թէ կըրակով: 

 

Տեղ` որուն ծո՛ցը շափիւղայ են քարերն, 

Եւ որ ունի իր մէջ փոշի ոսկիի: 

 

Ճամբայ` զոր չէ տեսած թըռչո՛ւնը որսի, 

Զոր անգղին աչքը երբեք չէ՛ նըշմարած. 

 

Ուր չե՛ն կոխած երէներն: 

Ուսկից անցած չէ ընձառի՛ւծը երբեք: 

 

Ժայռին տարաւ մարդն իր ձեռքն, 

Ու տապալեց լեռներն իրենց հիմերէն: 

 

Ապառաժին մէջը փորեց Նեղոսներ. 

Եւ ինչ որ կայ թանկագին` աչքն իր տեսաւ: 

Մինչեւ ակունքն հետազօտեց գետերուն. 

Եւ ինչ որ էր թաքուն` բերաւ լոյսին մէջ: 

 

Իմաստութեան գալով, ուսկի՞ց կ'ելլէ ան. 

Տեղը ո՞ւր է հանճարին: 

 

Մարդ չի գիտեր իր ճամբան: 

Ան ողջերուն երկրին մէջ չի՛ գըտնուիր: 

 

Անդունդն «Իմ մէջ չէ» կ'ըսէ. 

Ծովը կ'ըսէ. «իմ քով չէ»: 

 

Ձոյլ ոսկիով չի փոխուիր: 

Արծաթով չի կըշռուիր գինը անոր: 

 

Նոյնպէս ան չի գընահատուիր ոչ Ովփիրի ոսկիով, 

Ո՛չ թանկագին ակատով, ո՛չ շափիւղայով պատուական: 

 

 

Ո՛չ ոսկին, ո՛չ ակընվանին անոր հետ չեն բաղդատուիր, 

Նուրբ ոսկեձոյլ անօթն անոր չունի արժէքը երբեք: 

 

Բուստն ու բիւրեղը չեն յիշուիր անոր քով. 

Իմաստութիւնը` յակինթին ըստացումէն է դըժուար: 

 

Անոր հետ չի համեմատուիր Եթովպիոյ տպազիոնն. 

Ու ամենէն մաքուր ոսկին անոր դէմ չի կշռուիր: 

 

 

Ուսկի՞ց կու գայ իմաստութիւնը արդեօք, 

Կայանն ո՞ւր է հանճարին. 

 

Ան ծածկուած է աչքերէն բոլոր անոնց որ կ'ապրին, 

Ան երկընքի թըռչուններէն է անտես: 

 

Վիհը եւ Մահը կ'ըսեն. 

«Մենք լոկ անունն ենք լըսած»: 

 

Անոր ճամբան Աստուած միայն իմացաւ. 

Եւ ի՛նք գիտէր լոկ թէ ո՛ւր էր անիկա. 

 

Երբոր երկրի սահմաններուն կը նայէր, 

Ու կը տեսնէր երկընքի տակ ինչ որ կայ, 

Որ կըշիռ մը տայ հովին 

Ու չափէ ջրերը չափով. 

 

 

 

Երբ որ սահման մը կը դընէր անձրեւին. 

Ու ճանապարհ որոտումին թաւալման: 

 

Ան ա՛յն ատեն լոկ տեսաւ զայն եւ յայտնեց. 

Զայն հաստատեց, փորձարկեց. 

 

Յետոյ, ըսաւ մարդուն. տե՛ս, 

Աստուծոյ վախն` իմաստութիւն, իսկ չարն ատելն է հանճար: 

 

         

   ՅՈìԲ 

ԻԹ. (2-25) 

  
Ո՞վ դարձընէ պիտի ինծի այն ամիսներն անցեալի, 

Եւ այն օրերն` ուր իմ վըրաս Աստուծոյ աչքն էր հըսկող. 

 

 

 

Երբ իր ճրագը գըլխուս վրայ կը նշուլէր տակաւին, 

Երբ խաւարին մէջէն ես ի՛ր լոյսով կ'անցնէի: 

 

Ինչպէս էի իմ աշունի օրերուն, 

Երբ վըրանիս կը սաւառնէր վերեւը աջն Աստուծոյ, 

 

Ամենակալն երբ ինձ հետ էր տակաւին. 

Երբ դեռ իմ շուրջս էին բոլոր իմ մանչերս, 

 

Երբ իմ ոտքերը կոգիով էին թաց, 

Ու կ'ելնէին ժայռէն ձէթի առուակներ, 

 

Երբ կ'երթայի դէպի քաղքին դըրան կողմն, 

Ու կը դնէի հրապարակին մէջ աթոռս: 

 

 

Զիս տեսնելով կը քաշուէին տըղամարդերը բոլոր, 

Ծերունիները ելնելով ոտքի` կանգուն կը մնային. 

 

Մեծերն իմ քով կը դադրէին խօսելէ, 

Բերաններնուն վըրայ դըրած ձեռքերնին: 

 

Պետերուն չէր լըսուեր ձայնն, 

Անոնց լեզուն իրենց քիմքին կը փակէր: 

Ինծի լըսող ունկն երանի կու տար ինձ. 

Զիս տեսնող աչքն ինծի յարգանք կ'ընծայէր. 

 

 

Զի կ'օգնէի աղաղակող թըշուառին, 

Որբին` որուն ոչ ոք կ'ըլլար ապաւէն. 

 

Ինծի կ'ելնէր տառապեալին օրհնութիւն: 

Այրիին սիրտը ե՛ս ուրախ կ'ընէի. 

 

Արդարութիւնն էր իմ հանդերձս, ու իր հանդերձն էի ես. 

Ու իրաւունքն էր պատմուճանս, ինչպէս եւ խոյրը գըլխուս. 

 

Կոյրին համար էի աչք, 

Կաղին համար ոտք էի. 

 

Ես տընանկին էի հայր. 

Անծանօթին կը քըննէի դատը ես: 

 

Կը կոտրէի անիրաւին ծընօտներն. 

Ակռաներէն կը թափէի որսն անոր: 

 

 

Ու կ'ըսէի ինքնիրենս. «ես պիտի մեռնիմ ծերացած. 

Ու իմ օրերս պիտի ըլլան աւազի պէս բազմաթիւ. 

 

Արմատըս ջուրն է ամբողջ. 

Ոստերուս մէջ գիշերը ցօղ կը նստի. 

 

Իմ մէջըս փառքըս նոր պիտի ըլլայ միշտ, 

Պիտի աղեղըս նորոգուի ձեռքիս մէջ»: 

 

 

Ամէնքն ինծի կ'ունկնդրէին ակընդէտ. 

Կ'ըսպասէին կարծիքիս. 

 

Խօսելէս ետքն ինձ չէին տար պատասխան. 

Կաթիլ կաթիլ խօսքս կ'իյնար անոնց վրայ: 

 

Կ'ըսպասէին ինծի, ինչպէս կ'ըսպասէ տունկն անձրեւին, 

Կը բանային բերաններնին, իբր անձրեւի անագան: 

 

Երբ ժըպտէի, չէին իշխեր հաւատալ, 

Չէին թողուր որ իմ ժըպիտըս անհետի. 

 

Ցոյց կու տայի իրենց` ճամբան, իրենց գըլուխն անցնելով: 

Կը բազմէի ինչպէս արքայ, պահնորդներէ շուրջ պատած, 

Ուր որ զիրենք ես տանէի, միշտ ետեւէս կու գային: 

  ՅՈìԲ 

Լ. (1-31) 
Հիմակ վըրաս կը խընդան 

Ինձմէ կրտսեր եղողներն, 

Իրենց հայրերն կ'անգոսնէի ես սաստիկ. 

Չըխառնելով շուներուն կարգն իսկ հօտիս: 

Անոնց ձեռքին զօրութենէն ա՛լ ինծի ի՞նչ պիտի գար, 

Երբ արժէքնին ամբողջովին էր կորած. 

 

Անօթութեան երեսէն, 

Կը կըրծէին տափաստանին արմատներն, 

Հէք որդինե՜ր աւեր ու քանդ երկիրի: 

 

Կը քաղէին թուփէն` թայլ, 

Ու գիհիին արմատն էր սոսկ իրենց հացն: 

 

Արտաքսուած էին մարդոց շարքերէն. 

Ու ետեւնէն կը պոռային, ինչպէս մարդոց ետեւէն: 

 

Այս պատճառաւ կը բնակէին կողերուն մէջ ձորերուն. 

Ժայռերուն մէջը եւ երկրի փապերուն: 

 

Կը խռընչէին թուփէ թուփ 

Ակքաններուն շուքերուն տակ հաւաքուած: 

 

Գռեհիկ մարդոց եւ անուանարկ նոյնիսկ մարդոց որդիներ. 

Փըրթա՜ծ իրենց երկիրէն: 

 

 

Եւ հիմակ ես ասանկ մարդոց խաղերուն 

Առաջին նիւթ եմ դարձեր: 

 

Կը հեռանան քովէս սաստիկ զըզուանքով, 

Ու չեն քաշուիր երեսս ի վեր թըքնելէ. 

 

Երասանակը քակուած մարդն ինծի հետ գէշ կը վարուի. 

Նոյնպէս անոնք որ գըլուխնէն սանձը անդին են նետած. 

 

 

Աջդիս կ'ելլեն վըկաներ, 

Ու իմ ոտքերս ծուղակի մէջ կը ձըգեն. 

Ճանապարհներ կը յարդարեն ինծի դէմ: 

 

Իմ շաւիղներս ջընջեցին, կորսընցնելու համար զիս. 

Վեր կը խուժեն, անարգել, 

 

Կարծես թէ լայն խըրամատի մը մէջէն, 

Ու թաւալգլոր աւերներուն մէջ կ'իյնան: 

 

Արհաւիրքներ ահա ինձ դէմ են դարձեր, 

Կը ցընդեն փառքս ինչպէս հովն, 

Ու ամպի մը պէս իմ փըրկութիւնըս կ'անցնի: 

 

 

Եւ արդ հոգիս կը զեղանի իմ վըրաս. 

Զիս տխրութեան օրերն ահա կը բըռնեն. 

 

Գիշերն ոսկրերս խարշեցան: 

Չեն քընանար երակներս: 

 

Ըզգեստս ամուր մը բըռնեց 

Պատմուճանիս ժապաւէնին պէս կը սեղմէ զիս ուժգին: 

 

Զիս ցեխին մէջը նետեց. 

Ու փոշիի եւ մոխիրի կը նմանիմ: 

 

 

Կ'աղաղակեմ քեզի, ու դուն պատասխան չես տար ինծի. 

Առջիդ կեցեր եմ, սակայն, չես ուշադրութիւն ըներ ինձ: 

 

Ինձ դէմ եղար անողոք. 

Կը հալածես դուն զիս սաստիկ, ամբողջ ոյժովը կեանքիդ: 

 

Հովին վըրայ զիս հեծցուցած կը տանիս. 

Մըրրիկը ջուր դարձուց զիս: 

 

Բա՜բէ, գիտեմ, զիս կը տանիս դէպի մահ. 

Ժամադրավայր, ուր կը դիմեն ամէնքն որոնք ունին կեանք: 

 

 

Եւ սակայն ես աղքատին դէմ չըվերցուցի երբեք ձեռք, 

Իր ցաւերուն մէջ երբ կանչեց ան ինծի 

 

Դըժբախտին վրայ չե՞մ լացած. 

Չըտըխրեցա՞ւ հոգիս, ի տես տընանկին: 

 

Երջանկութեան կ'ըսպասէի, թըշուառութիւնն եկաւ ինձ. 

Կը յուսայի լոյսին, խաւարը եկաւ: 

 

Անդուլ եռաց որովայնս. 

Եկան գըտան թըշուառութեան օրերն` զիս: 

 

Կը շըրջիմ սեփ սեւ, սակայն ո՛չ արեւէն. 

Կը պոռայի ժողովներուն մէջ կանգնած. 

Շընագայլի՛ն հիմակ եղբայր եմ եղեր. 

Ջայլամներուն ալ ընկեր: 

 

Կաշիս սեւցաւ իմ վըրաս. 

Տենդէն ոսկրերս այրեցան: 

 

 

Կիթառս եղած է ալ գործիք մը սուգի. 

Սրինգս ալ լացի միայն ձայներ կը հանէ: 

 

   ՅՈìԲ 

ԼԱ. (1-12 ) 

 
Աչքերուս հետ դըրած էի ես դաշինք, 

Ու բնաւ չէի ուղղեր աչքերըս կոյսի: 

 

(Տէրն ի՞նչ բաժին պիտի ղըրկէ ինձ, կ'ըսէի, բարձունքէն. 

Ամենակալն երկինքէն ի՞նչ պիտի յըղէ ինծի բախտ: 

 

Մեղաւորին վերապահուած չէ՞ կորուստ: 

Թըշուառութիւն` անոնց որ չար կը գործեն: 

 

 

Միթէ ան չի՞ համրեր քայլերըս բոլոր:) 

Սըտութեան հետ միթէ քալա՞ծ եմ երբեք. 

 

Գացա՞ծ է ոտքըս նենգութեան ետեւէն: 

(Թող զիս կըշռէ արդարութեան կըշիռքով: 

Ու պիտի իմ անպարտութիւնս հաղորդէ.) 

 

Եթէ ոտքերս ուղիղ ճամբէն շեղեցան, 

Ու եթէ սիրտս հետեւեցաւ աչքերուս, 

Եթէ երբեք ձեռքերուս աղտ մը դըպաւ, 

 

Իմ սերմանածըս թո՛ղ ուրի՛շը ուտէ, 

Իմ տընկածներս արմատախի՛լ թող ըլլան: 

 

Մոլորեցուց կին մը եթէ երբեք սիրտս, 

Եթէ կեցած եմ դրացիիս դըրան առջեւ դարանի. 

 

Թո՛ղ իմ տիկինս երկանաքար դարձընէ, 

Անկողնակից ըլլայ ուրի՛շը անոր: 

 

Քանզի ոճիր մ'է ատիկա սոսկալի. 

Եղեռըն` զոր դատաւորներն կը պատժեն: 

 

Կըրակ մը, որ անդունդն անգամ մը լափէ. 

Եւ որ կըրնար բովանդակ հունձքս ըսպառել: 

     ՅՈìԲ 

ԼԱ. (13-40) 

 
Եթէ մերժած եմ իրաւունքն աղախինիս` գերիիս, 

Անոնց ինծի հետ ունեցած վէճին մէջ, 

 

 

(Ի՞նչ պիտ' ընեմ, կ'ըսէի, երբ Տէրն ելնէ. 

Երբ գայ երկուքս ալ դատել, ի՞նչ պիտ' ընեմ. 

 

Մօրս արգանդին մէջ ըստեղծողը զիս` զայն ալ չըստեղծե՞ց. 

Նոյն արարիչը չըկերտե՞ց մեզ մայրենի ծոցին մէջ. 

 

Աղքատներուն միթէ չըտուի՞ ուզածնին. 

Ծնգեցուցի՞ միթէ աչքերն այրիին. 

 

Միթէ մինա՞կ կերայ պատառը հացին: 

Մանկութենէս, ընդհակառակն, զայն մեծցուցի ես հօր պէս 

Որովայնէն մօրս, առաջնորդ եղայ ես միշտ այրիին: 

 

 

 

Երբ տեսնէի տընանկ մ'առանց ըզգեստի, 

Ու չըքաւոր մ'անծածկոյթ, 

 

Երիկամներն անոնց չէի՞ն օրհներ զիս. 

Ու գառներուս չէի՞ն բուրդովը տաքնար.) 

 

Եթէ ես ձեռք եմ վերցուցած որբին դէմ, 

Ապաւինած` դատարանի ոյժերուն, 

 

Թո՛ղ զատուի ուսս անրակէս, 

Փըրթի բազուկս արմուկէս: 

 

Որովհետեւ Աստուծոյ վախը յանկարծ զիս կը գըտնէր. 

Ու վեհութեանն առջեւ չէի դիմանար: 

 

Միթէ դըրի՞ յոյս ոսկիին վրայ բնաւ. 

Միթէ ըսի՞ զուտ ոսկիին. «վըստահութիւնըս դուն ես»: 

 

Միթէ առթե՞ց ինծի հըրճուանք ըստացուածքիս շատութիւնն 

Ու շահածս ի՛մ իսկ ձեռքով: 

 

Միթէ, ի տես պայծառաշող արեւին, 

Ու լուսինին` որ կ'ընթանայ պաղպաջուն, 

 

Հրապուրուեցա՞ւ երբեք իմ սիրտըս, գաղտուկ, 

Եւ տարի՞ ձեռքըս բերնիս, 

 

(Ա՛յս ալ ոճիր  մըն է մեծ, 

Զի երկինքի Աստուածն, այսպէս, ես ուրացած կ'ըլլայի) 

 

Միթէ եղա՞յ ես ոտնհար գըլորման վրայ ոսոխիս, 

Ու սըրտիս մէջ ըսի՞ «վա՜շ». 

 

Միթէ չըսի՞ն իմ վըրանիս մարդերն. 

«Ո՞վ ցոյց կու տայ մարդ մ'որ կերած չըլլայ անոր սեղանէն». 

(Օտարականը չէր մընար գիշերն երբեք բացօթեայ, 

Զի իմ դըռներս էին միշտ բաց` ճամբորդին), 

 

Միթէ գռեհիկ կերպերով ե՛ս ալ ծածկեցի՞ յանցանքներս, 

Եւ անօրէն իմ արարքներըս պահեցի՞ ծոցիս մէջ, 

 

Երկընչելով քըրթմընջիւնէն ամբոխին, 

Ու սոսկալով քամահանքէն տուներուն, 

Ու մնացի՞ տեղս ապահով, դուրս չելլելով բնաւ դըռնէս: 

 

Ա՜խ, երանի՜ թէ լըսէր մէկը ինծի, 

Կ'ըստորագրե՛մ ըսածս, Աստուա՛ծ թող ինծի տայ պատասխան 

Թո՛ղ դատախազս ամբաստանքին գիրը գրէ՛. 

 

Ուսիս վըրայ պիտի չըկրե՞մ միթէ զայն. 

Պիտի ճակտիս չըկապե՞մ զայն զերդ պըսակ: 

 

Քայլերուս թիւն անոր պիտի գիտցընեմ. 

Պիտի անոր ներկայանամ ինչպէս պետ մ'. 

 

Եթէ երկիրն աղաղակէր ինծի դէմ, 

Ու ակօսներ եթէ անոր հետ լային, 

 

Ըսելով թէ անոր պըտուղն ես կերած եմ անվըճար, 

Թէ ես անոր տիրոջ հոգին դառնացուցած եմ յաճախ, 

 

Ցորենի տեղ բուսնի փո՛ւշ, 

Գարիին տեղ ալ եղիճ: 

 

ԵՂԻՈՒՍ  ԲՈՒԶԱՑԻ 

        ԼԲ. (6-22)  

 
Ես կըրտսեր եմ տարիքով. 

Իսկ դուք ամէնքըդ` ծերեր. 

Անո՛ր համար ես լըռեցի, վախնալով, 

Իմ ըզգացումս յայտնել քեզ: 

 

Ես ինքնիրենըս կ'ըսէի. պէտք է տարիքը խօսի. 

Պէտք է հասա՛կը բազմամեայ` իմաստութիւնը պատմէ. 

 

Բայց շունչ մը կայ մարդուն մէջ, 

Տիրո՛ջ ոգին` որ խելացի կ'ընէ զայն: 

 

Հիները չեն որ իմաստուն են յաճախ, 

Ոչ ալ ծերերը կ'ըմբռնեն միշտ ուղիղն: 

 

 

Անո՛ր համար կ'ըսեմ. ինծի՛ լըսեցէք, 

Ե՛ս ալ պիտի արտայայտեմ իմ կարծիքս: 

 

 

Ըսպասեցի ձեզի, երբ դուք խօսեցաք. 

Ձեր փաստերուն ունկնդրեցի լու ի լու: 

Մինչ դուք բառեր կ'որոնէիք խընամքով, 

 

Ուշադրութիւնըս սեւեռած էր ձեզի: 

Ձենէ ոչ ոք քըննադատել կըրցաւ Յոíբն. 

Ոչ ոք ձենէ անոր տուաւ պատասխան: 

 

 

 

Չէ՞ք ըսեր թէ «իմաստութիւնը գըտանք, 

Մարդ չէ որ մեզ հետ կը խօսի, այլ Աստուած». 

 

Ես այդպիսի բառեր չունիմ շարելու. 

Ձենէ տարբեր կերպով պիտի պատասխանեմ ես իրեն: 

 

Տատամսեցան ահա. ու չե՛ն խօսիր ա՛լ. 

Ա՛լ բառ չունին ըսելու. 

 

Ըսպասեցի, բայց քանի որ չեն խօսիր, 

Կեցան, ու չեն այլ եւըս տար պատասխան, 

 

Պատասխանեմ պիտի ես ալ աւասիկ. 

Ես ալ պիտի հիմակ գիտցածս պատմեմ: 

 

Ես լեցու՛նկ  եմ բառերով. 

Ներսիդիս շունչ մը կ'եռայ: 

 

Սիրտըս քաղցու մ'է քաշուած, 

Պայթելիք տիկ մը` լեցւած նոր գինիով: 

 

Պիտի խօսիմ որ իմ հոգիս հովահրի, 

Պիտի բանամ շըրթներս, ու տամ պատասխան: 

 

Ակնառութիւն պիտի չընեմ ոչ ոքի. 

Ո՛վ ալ լինի, չըշողոմեմ պիտի զայն: 

 

Շողոմել չեմ գիտեր ես. 

Ապա թէ ոչ, թո՛ղ արարիչն առնէ տանի իմ հոգին: 

 

 

ԵՂԻՈՒՍ ԲՈՒԶԱՑԻ 

         ԼԳ. (1-33) 
 

Հաճէ, ուրեմն, ո՛վ Յոíբ, լըսել խօսքերըս. 

Եղի՛ր բոլոր ըսելիքիս ունկնդիր: 

Բերանս ահա կը բանամ, 

Լեզուս բառեր կ'ոլորակէ քիմքիս տակ: 

 

Սիրտըս կըրկնէ պիտի խօսքեր գիտութեան, 

Պիտի շըրթներս յըստակօրէն բարբառին: 

 

Զիս ըստեղծեց Տիրոջ շունչն, 

Ինձ կեանք տուաւ իր հոգին: 

 

Եթէ կըրնաս, պատասխանէ դուն ինծի. 

Պատրաստ եղիր, կեցի՛ր քովս: 

 

Ես հաւասար եմ Աստուծոյ առջեւ քեզÇ. 

Քեզի պէս ե՛ս ալ յօրինուած եմ կաւէն: 

 

Թո՛ղ իմ սոսկումըս քեզի վախ չազդէ՛ բնաւ. 

Ձեռքըս վըրադ չըճընշէ: 

 

 

Ականջներուս խօսեցար. 

Քու խօսքերուդ բարբառը ես լըսեցի. 

 

«Ես անարատ եմ, անմեղ, 

Չեմ գործած ո՛չ մէկ յանցանք: 

 

Բայց ան ինձ դէմ պատըրուակներ կը գըտնէ. 

Ու զիս իրեն կը նըկատէ թշնամի: 

 

Ան իմ ոտքերըս կոճղի մէջ կը դընէ. 

Քայլերուս վրա՛յ են աչքերն»: 

 

 

Ըսե՛մ քեզի, սակայն, չունիս իրաւունք: 

Աստուած քանի որ մարդերէն բարձր է շատ, 

 

Է՞ր կը գանգատիս իրեն դէմ: 

Թէ խօսքերուդ բոլոր չի տար պատասխան, 

Ան մէ՛կ անգամ կը խօսի. 

Երկրորդ անգամ չի կրկներ: 

 

Երազի մէջ, գիշերական տեսիլքով, 

Երբ մարդերուն վըրայ կ'իյնայ թըմրութիւնն. 

Անկողինի մէջ երբ անոնք կը նիրհեն, 

 

Ան ա՛յն ատեն կը յայտնուի մարդերուն. 

Տեսիլքներով կ'ահաբեկէ ան զանոնք: 

 

Որպէսզի մարդն հպարտութեամբ չըսոնքայ, 

Ան կը ծածկէ յաճախ մարդուն գործն` իրմէն. 

 

Մահուան փոսէն անոր հոգին կ'ազատէ, 

Կեանքը` ջրանցքին ճամբայէն: 

 

Հիւանդութեամբ չարն կը խրատէ անկողինին մէջ ըստէպ, 

Եւ ոսկրերու սարսուռով: 

 

Հացէ՛ն անգամ ան կը զըզուի այն ատեն, 

Համադամէն կը խորշի: 

 

Անոր մարմինն աներեւոյթ կը դառնայ. 

Ու նիհարցած ոսկրերն ա՛լ չեն տեսնուիր: 

 

Հոգին փոսին կը մօտի. 

Կեանքը մահուան անդունդին: 

 

Եթէ հրեշտակ մ'ըլլայ քովն, 

Հազարէն մէկ հատ միջնորդ, 

Որ մարդուն ցոյց տայ իր պարտքն, 

 

Որ անոր վրայ գութ ունենայ եւ ըսէ. 

«Մի՛, թո՛ղ ալ գուբը չիջնէ, 

Ես ըստացայ իր հոգիին քաւութիւնն». 

 

Մարմինն անոր կը դարմանայ յայնժամ տըղու մարմնի պէս. 

Պատանութեան իր օրերուն կը դառնայ: 

 

Երբ Աստուծոյ կանչէ, Աստուած հաճոյք կ'ըզգայ. 

Անոր երեսին ուրախութեամբ կը նայի. 

Տէրը անոր արդարութիւն կը շնորհէ: 

 

Ան կը պատմէ իրողութիւնը մարդերուն, եւ կ'ըսէ. 

«Մեղք գործեցի, ուղղութենէն շեղեցայ. 

Բայց մընացի անպատիժ: 

 



 - 56 - 

Աստուած խնայեց իմ հոգիիս` անցնել ջրանցքին ճամբայէն. 

Ու թոյլ տուաւ որ ես դեռ լոյս վայելեմ»: 

 

Ահա այսպէս կ'ընէ Տէրն, 

Երկիցըս` երիցըս մարդուն. 

 

Որ դարձընէ զայն գուբէն. 

Որ ողջերու լուսաւորէ զայն լոյսով: 

 

Ուշադրութեամբ ինծի մըտիկ ըրէ՛ Յոíբ. 

Լըսէ՛ որ ես խօսիմ քեզ. 

 

Եթէ ունիս ըսելիք բան մը, պատասխան տուր ինծի. 

Խօսէ՛, քանզի կը փափաքիմ ես իրաւունք տալ քեզի, 

 

Ապա թէ ոչ, լըսէ ինձ. 

Լըռէ՛, քեզի իմաստութիւն սովրեցընեմ պիտի ես: 

 

 

ԵՂԻՈՒՍ ԲՈՒԶԱՑԻ 

        ԼԴ. (2-37) 

 
Իմաստուններ, օ՛ն, լըսեցէք իմ խօսքերս. 

Հանճարեղներ ականջ դըրէք դուք ինծի: 

 

Քանզի ականջն է որ խօսքերը կ'ընտրէ, 

Ինչպէս քիմքն ալ կերակուրն. 

 

Քըննենք թէ ի՛նչ է արդար, 

Գիտնանք թէ ինչ է բարի. 

 

«Արդար եմ ես, ըսաւ Յոíբ, 

Սակայն Աստուած իմ իրաւունքս ինձ մերժեց, 

 

Իրաւունքիս վերաբերմամբ ինձ սըտեց. 

Անբուժելի է վէրքս, անմեղ եմ թէեւ»: 

 

Ո՞ր մարդն Յոíբին է նըման, 

Որ կը խըմէ արհամարհանքն ինչպէս ջուր: 

 

Ան ամբարիշտ մարդերուն հետ կը շըրջի. 

Կը գործակցի չարերուն. 

 

Քանզի կ'ըսէ, «մարդուն համար ի՞նչ օգուտ 

Տիրոջն հաճոյ ըլլալէ»: 

 

 

Սըրտի մարդիկ, մտիկ ըրէք ուրեմն ինձ. 

Քա՛ւ լիցի որ Աստուած ըլլայ ամբարիշտ, 

Քա՛ւ լիցի որ Հըզօրն ըլլայ անարդար: 

 

Մարդուն կու տայ ան իր գործին համեմատ. 

Ամէն մէկուն հետ կը վարուի իր ընթացքին համաձայն: 

 

Ո՛չ, ո՛չ, Աստուած չի գործեր բնաւ երբեք չար, 

Բարձրեալը չի բըռնաբարեր իրաւունքն: 

 

Երկիրն իրեն ո՞վ տուաւ. 

Տիեզերքին հոգն ո՞վ յանձնած է անոր: 

 

Եթէ իր շունչն առաւ ետ, 

Եթէ կը քաշէ իր հոգին, 

 

Ամէն մարմին կը մեռնի 

Ու մարդը հող կը դառնայ: 

 

 
Թէ խելք ունիս` լըսէ ինձ, 
Ականջ դիր իմ խօսքերուս, 

 
Կըրնա՞յ միթէ կառավարել ան որ կ'ատէ իրաւունքն, 

Դատապարտել համարձակի՞ս պիտի արդարն ու հըզօրն, 
 

Ան որ կ'ըսէ թագաւորին. «Անպիտա՛ն», 
Իշխաններուն` «Ոճրագո՛րծ». 

 
Որ չ'ըներ բնաւ աչառութիւն մեծերուն, 

Որ չի խըտրեր երբեք հարուստն աղքատէն: 
Քանզի ամէնքն իր ձեռագործն են անոնք: 

 
Մէկ վայրկեանի մէջ կը մեռնին ու կ'անցնին. 
Գիշերուան մէջ կը խըռովի ժողովուրդն, 
Առանց ճիգի ան վար կ'առնէ բըռնաւորն: 

 
Աստուծոյ աչքը մարդուն վրայ կը հըսկէ. 

Ան կը դիտէ անոր քայլերը բոլոր: 
 

Չըկայ խաւար, չըկայ շուք, 
Ուր կարենան չարագործները պահուիլ: 

 
Ժամադրութիւն չը հարկադրեր ան մարդուն, 

Որ Աստուծոյ առջեւ երթայ դատուելու: 
 

Կը կործանէ մեծերն, առանց քըննելու. 
Եւ անոնց տեղը կը կարգէ ուրիշներ: 

 
Քանզի գիտակ է ինքն անոնց գործերուն, 

Զանոնք ամէնքը գիշերայն կը տապալէ, կը փըշրէ. 
 

Ու կը պատժէ զանոնք ինչպէս չարագործ, 

Զիրենք դիտող ամբոխին դէմ յանդիման: 
 

Որովհետեւ խոտորեցան իր ճամբէն, 
Անտեսելով իր ճամբաները բոլոր: 

 
Մինչեւ իրեն բարձրացընել տըւին ճըչոցն աղքատին, 

Մինչեւ իր ունկնը հասուցին թըշուառներուն հառաչանքն: 
 
 
 

Եթէ հանգիստ ընէ, զինքն ո՞վ կը սարսէ. 
Եթէ սքօղէ դէմքը, զինքն ո՞վ կը դիտէ. 

Ան կը հըսկէ անհատներուն եւ ազգերուն վըրայ միշտ, 
 

Որ ժողովուրդ կեղեքող ո՛չ մէկ անձ չըլլայ թագաւոր: 
Եթէ անկրօն մը Աստուծոյ ըսէ. «Սըխա՜լ գործերէ, 

Չըմեղանչե՜մ պիտի ա՛լ. 
 

Դուն սորվեցուր ինծի մինչեւ որ տեսնեմ. 
Եթէ ըրած եմ անիրաւ` գործ մ', ա՛լ պիտի չըկըրկնեմ»: 

 
Քու կարծիքով, Տէրն ընդունի՞ պիտի անոր այս աղերսն, 

Որովհետեւ դուն հակառակը մըտածել կը թուիս, 
Ու կ'ուզես դուն արտայայտուիլ մի միայն, 

Ինծի գիտցածըդ ըսէ՛. 
 

Սըրտի մարդերն ըսեն պիտի, ես գիտեմ 
Նոյնպէս ամէն բանիմաց մարդ որ կը լըսէ իմ խօսքերս` 

 
«Յոíբի ըսածն ուղիղ չէ, 

Իմաստութիւն չըկայ  անոր խօսքին մէջ»: 
 

Ուրեմն արժան է որ մինչեւ վերջին կէտն Յոíբ քըննուի, 
Ի մասին իր ա՛յն խօսքերուն` որ չար մարդոց կը վայլեն: 

 
Զի այս կերպով իր մեղքերուն վըրայ նոր մեղք կը բարդէ. 
Կասկածի տակ կ'ուզէ դընել իր յանցանքներն մեր առջեւ. 

Ու Աստուծոյ դէմ իր խօսքերն կը յաճախէ աւելի: 

 

 

   ՅՈìԲ 

ԼԵ. (2-16) 

 
Իրաւացի կը նըկատե՞ս դուն ըսել 

 

Կամ մըտածել. «Տիրոջ առջեւ արդարացումս է ասի՛». 

 

Եթէ ըսես «Քեզ ի՜նչ փոյթ. 

Ի՞նչ կ'ընեմ քեզ, եթէ երբեք մեղանչեմ», 

 

Պատասխանեմ պիտի քեզ. 

Բարեկամացդ ալ քեզ հետ: 

Նայէ՛ երկինքը եւ տե՛ս. 

Դիտէ՛ ամպերը, ո՜րչափ բարձր են քենէ: 

 

Եթէ գործես մեղք դու, ինքն ի՞նչ կ'ըլլայ. 

Ու եթէ շատ են յանցանքներըդ, դուն իրեն ի՞նչ կ'ընես, 

 

 

Եթէ արդար ես, դուն իրեն ի՞նչ կու տաս, 

Կամ ձեռքէդ ի՞նչ կ'առնէ ան: 

 

Քու նըմանիդ միայն կ'երթայ չարութիւնդ. 

Արդարութիւնն ալ`  որդիի մը մարդու: 

 

 

Անոնք սաստիկ երբ կեղեքուին` կը պոռան, 

Կ'աղաղակեն բըռնութեան տակ մեծերուն: 

 

Սակայն երբեք չըսին անոնք. «Մեզ ըստեղծող Տէրն ո՞ւր է. 

Նա  որ գիշերը կը դղըրդէ երգերով, 

 

Նա որ երկրի գազաններուն միջոցաւ մեզ կը կըրթէ, 

Ու երկինքի թըռչուններուն միջոցաւ մեզ կու տայ խելք»: 

 

Կ'աղաղակեն այն ատեն - բայց չեն ըստանար պատասխան- 

Հըպարտութեանը պատճառաւ չարերուն: 

 

Զո՜ւր ջանք, Աստուած չի լըսեր. 

Չի տեսներ Տէրը զանոնք: 

 

Հապա քե՞զ ո՜րչափ աւելի պիտի նուազ լըսէ ան, 

Որ միշտ կ'ըսես թէ չես տեսներ զանիկա, 

 

Թէ դատ մ'ունիս  իրեն  առջեւ, եւ թէ իրե՛ն կ'ըսպասես, 

Ու մանաւանդ երբոր կ'ըսես կը ցասնու բայց չի պատժեր. 

Յանցանքն ի՛նչ է չի գիտեր: 

 

Այո՛, ի զուր կը բանայ Յոíբ իր բերանն. 

Անգիտութեամբ`  կը շաղփաղփէ պարզապէս: 

 

  

ԼԶ. (2-33) 

   
Կեցիր դեռ քիչ մը, ըսելիք ունիմ քեզ. 

Վասընզի կան Տիրոջ համար դեռ խօսքեր: 

 

Հեռուներէն պիտի քաղեմ ես փաստերս, 

Պիտի ցուցնեմ արդարութիւնն Արարչիս: 

Վըստահ եղիր թէ իմ խօսքերս են անսուտ. 

Գիտութեան մէջ կատարեալ մարդ մը կայ քովդ: 

 

Աստուած է մեծ եւ հըզօր. 

Ան չ'անգոսներ սըրտով մաքուր եղողներն. 

 

 

Չի տար թոյլ որ չարն ապրի. 

Աղքատներուն արդարութիւն կ'ընէ ան: 

 

Արդարին չի յափըշտակեր իրաւունքն: 

Արդ, արքաները ի՛նք դըրաւ գահի վրայ, 

Ու բազմեցուց զանոնք ընդ միշտ, սակայն անոնք սոնքացին. 

 

Այս պատճառաւ շըղթաներու տակ կ'իյնան, 

Կը պըրկուին թըշուառութեան կապանքով: 

 

Յետոյ իրենց գործերն անոնց կը պարզէ, 

Յանցանքներնին, ամբարտաւան ընթացքնին. 

 

Անոնց կ'ընէ յայտնութիւն մ'ալ իբրեւ խրատ, 

Կը պատուիրէ որ չար կեանքէն հրաժարին: 

 

Եթէ լըսեն իրեն, եթէ հնազանդին 

Իրենց օրերն երջանկութեամբ կ'անցընեն, 

Տարիներնին բերկրութեամբ: 

 

Ապա թէ ոչ անոնք կ'անցնին Հըրանտքէն 

Ու կը մեռնին անգիտութեան պատճառաւ: 

 

Հապա  սըրտով կեղծաւորները, որոնք ոխ կը պահեն, 

Ու չեն պոռար երբ շըղթայած են զիրենք, 

 

Անոնց հոգին իրենց մատաղ հասակին մէջ կը մեռնի. 

Պատանութեան մէջ ալ` կեանքն: 

 

Աղքատը իր աղքատութեամբ կը փըրկէ. 

Տառապանքով անոնց կ'ընէ յայտնութիւն. 

 

Քեզի՛ ալ դուրս պիտի քաշէ ան անձկութեան երախէն. 

Առատութիւնը անսահման պիտի գըտնէ քեզ նորէն. 

Պարարտութեամբ պիտի սեղանըդ լեցուի: 

 

Ամբարիշտին դատը պիտի դուն տեսնես. 

Պիտի ձեռքերդ արդարութիւնը բըռնեն: 

 

Ըզգուշացի՛ր, քեզ չըպատրեն շռայլանքով, 

Քեզ չըթիւրեն պարգեւներով կամակոց: 

 

Անձկութեան մէջ իրեն ուղղած քու աղաղակըդ կըրնա՞ն 

Համեմատել սաստկութեանը հետ ոյժին: 

 

Մի՛ փափաքիր գիշերին: 

Ուր բազմաթիւ ցեղեր անհետ կ'ըլլան եղած տեղերնին: 

 

Ըզգուշացի՛ր չարութեան կողմն հակելէ, 

Ըզգուշացիր դառնալէ այն խորհուրդներուն մեղապարտ, 

 

Թըշուառութեանըդ պատճառն ա՛յդ է ամբողջ: 

 

Այո՛, Աստուած իր ոյժին մէջ է վըսեմ. 

Անոր նըման Տէր մը կա՞յ: 

 

Անոր վարմունքն ո՞վ հարկադրած է իրեն. 

Կամ ո՞վ ըսաւ. «Քու ըրածդ է անարդար». 

 

Ջանա՛ դուն միշտ պանծացընել իր գործերն, 

Զորըս մարդիկ երգեցին. 

 

Ամէնքն ատոնց կը նային, 

Զանոնք ամէնքը կը դիտեն հեռուէն. 

 

Այո՛, Աստուած մեծ է, ու չենք կրնար մենք զինքը ճանչնալ. 

Անթուելի են տարիները անոր: 

 

Վեր կը քաշէ ան կաթիլները ջուրին. 

Ու գոլորշին կը վերածէ անձրեւի, 

 

Զոր ամպերը կը հեղուն, 

Ու շիթ առ շիթ մարդոց վրայ կը ծորեն: 

 

Ո՞վ հասկնայ պիտի նոյնպէս ընդարձակումը ամպին, 

Անոր յարկին որոտներն. 

 

Ահա՛ ան իր կը տարածէ գոլորշին. 

Ու կը ծածկէ խորութիւնները ծովուն. 

 

Կայծակն իրեն ափերուն մէջը բըռնած, 

Իր թիրախին կ'ուղղէ զայն: 

 

Նախիրը հոտը առնելով մրըրիկին, 

Իմաց կուտայ հովիւին: 

ԼԷ.  (1-24) 

 
Ասո՛ր համար սիրտըս ուժգին կը տրոփէ, 

Ու դուրս կ'ոստնու իր տեղէն: 

 

Ականջ դըրէք Անոր ձայնին գոչիւնին, 

Ու շառաչին, որ իր բերնէն կու գայ դուրս: 

 

Բոլոր երկնից տակ կ'արձակէ իր փայլակն, 

Որ կը հասնի մինչեւ ծայրերը երկրին: 

Կը մըռընչէ ձայն մը անոր ետեւէն. 

Իր վեհ ձայնով կ'որոտայ 

Ու թող կու տայ կայծակներն, 

Երբ իր ձայնը կը լըսուի: 

 

Հրաշալիքներ կը գործէ Տէրն իր ձայնով. 

Կը գործէ մեծ բաներ զոր չենք գիտեր մենք: 

 

Ձիւնին կ'ըսէ. «վար թափէ՛» 

Ու թօնընկէց անձրեւներուն` «խիստ եղէք»: 

 

Ամէն մարդու վըրայ կընիք կը զարնէ, 

Որպէսզի իր գործը ամէնքը ճանչնան: 

 

Ու կենդանին նորէն իր բոյնը կ'երթայ: 

Կը մընայ իր որջին մէջ, 

 

Մըրրիկները կը հանէ հարաւէն. 

Հիւսիսէն ցուրտը կու գայ: 

 

Կը կազմուի սառը շունչովն Աստուծոյ. 

Կը կարծրանայ տարածութիւնը ջուրին: 

 

Ամպը կայծակ մը կ'արձակէ մերթ ընդ մերթ, 

Կը ցըրցըքնէ մէգը անոնց փայլակներն: 

 

Այս վերջիններն շըրջանապտոյտ կը դառնան 

Իր խորհուրդին համեմատ. 

Կը կատարեն իր հրամանները բոլոր, 

Իր երկրաւոր աշխարհին վրայ բովանդակ. 

 

Ան կը ղըրկէ զանոնք երբեմն ի պատիժ, 

Երբեմըն եւս` իբրեւ նըշան իր սիրոյն: 

 

Ականջ դիր, Յոíբ, ըսածիս. 

Գիտե՞ս ինչպէ՛ս անոնց հրաման կու տայ Տէրն. 

 

Իր ամպն ինչպէ՛ս կը շողացնէ փայլակներ, 

Գիտութեան մէջ կատարեալին հըրաշքներն: 

 

Դուն, որուն ջերմ են լաթերն, 

Երկիրը երբոր կը հանգչի հարաւաշունչ հովին տակ, 

 

Կըրնա՞ս անոր հետ ամպերն այնպէս փըռել, 

Որ մետաղէ ձոյլ հայելիի մը պէս ըլլան հաստատուն: 

 

Գիտցո՛ւր ինձ ի՛նչ պիտի ըսենք մենք իրեն. 

Ա՛լ չըպիտի փաստաբերենք մենք, խաւարին պատճառաւ: 

Երբ կը խօսիմ, ըսածս իրեն կը պատմե՞ն. 

Ինք կ'իմանա՞յ արդեօք երբ բան մ'ըսէ մարդ: 

 

Ու հիմակ լոյսն այլ եւս չէր տեսնուեր, 

Ծածկեր էին զայն ամպերն, 

Հով մը սակայն զանոնք աւլեց ու տարաւ: 

 

Ոսկին կու գայ հիւսիսէն: 

Ահեղ փառքով շրջապատուած է Աստուած. 

 

Տէ՜րը, մենք չենք կրնար անոր մօտենալ. 

Իրաւունքով եւ զօրութեամբ մեծ է ան: 

Արդարութեան տէր`  ան երբեք չի նեղեր: 

 

Մարդիկ ասո՛ր համար իրմէ կը վախնան: 

Եթէ սըրտով իմաստութիւններն ամէնքն ի մի հաւաքուին, 

Աչք իսկ չ'ածեր անոնց վրայ: 

 

 

ԵՀՈՎԱՆ` ՓՈԹՈՐԻԿԻ ԾՈՑԷՆ 

ԼԸ. (2-41) 

 
Ո՞վ է այն որ նըսեմացնել կ'ուզէ վերին Տեսչութիւնն 

Իր անիմաստ խօսքերով. 

 

Պընդէ՛ մէջքդ այր մարդու պէս, 

Եւ պատասխան տուր ինծի. 

 

Ո՞ւր էիր դուն, երբ ես երկիրն հիմնեցի, 

Եթէ գիտես ճըշմարտութիւնն, ըսէ՛ ինձ: 

 

Անոր չափերն ո՞վ ճըշդեց, 

Ո՞վ անոր վրայ քաշեց լար: 

 

Իր խարիսխներն ինչի՞ վըրայ են դըրուած. 

Ո՞վ զետեղեց անկիւնաքարը անոր. 

 

Երբ առտուան աստղերն ամբողջ կ'երգէին, 

Եւ Աստուծոյ որդիքն բáլոր կը խայտային ծափելով: 

 

 

Ծովն ո՞վ գոցեց զոյգ դըռներով ինքնափակ, 

Երբ կը ժայթքէր , դուրս գալով մօրը փորէն. 

 

Երբ իբր զգեստ ես իրեն մէգը տուի, 

Ու ամպ մ',իբրեւ խանձարուր: 

 

 

Յետոյ սահման գըծեցի. 

Ծըխնի` փակոց կոտրեցի. 

 

Ու «մինչեւ հոս, ըսի իրեն, պիտի գաս. 

Ալիքներուդ հպարտութիւնն այստեղ պէտք է փըշրըւի»: 

 

 

Դուն քու կեանքիդ մէջ հրամայա՞ծ ես այգին, 

Արշալոյսին դուն ցոյց տուա՞ծ ես իր տեղն, 

 

Որ տարածուի մինչեւ ծայրերը երկրին, 

Չարագործներն անոնց վրայէն թօթուելով: 

 

Երբ կը ծագի այգը, կը փոխուի աշխարհ կընքուած կաւի պէս, 

Ու կ'երեւի ինչպէս ըզգեստ ներկուած: 

 

Չարագործներն իրենց լոյսէն կը զըրկուին այն ատեն, 

Ու կը կոտրի բարձրացուցած բողոքնին: 

 

 

Հասա՞ծ ես դուն մինչեւ ակունքը ծովուն, 

Կամ պըտըտա՞ծ արդեօք յատակն անդունդին: 

 

Մահուան դուռները բացուա՞ծ են քու առջեւ. 

Տեսա՞ծ ես սեմն ըՍտուերին: 

 

Խորհա՞ծ ես բնաւ տարածութեան վրայ երկրին. 

Խօսէ՛, զրուցէ՛, եթէ գիտես այս ամէնն: 

 

 

Ո՞րն է ճամբան` որ կը տանի մինչեւ կայանը լոյսին: 

Ո՞ւր է տեղը խաւարին. 

 

Որպէսզի դուն զանոնք տանիս իրենց տեղն. 

Ու խելամուտ ըլլաս իրենց շաւիղին: 

 

Գիտե՞ս, գիտե՞ս, վասնզի դուն ծընած էիր այն ատեն, 

Զի մեծ է շատ`  թիւը կեանքիդ օրերուն: 

Մըտա՞ծ ես դուն ըշտեմարանը ձիւնին. 

Ամբարանոցը տեսա՞ծ ես կարկուտին, 

 

Զոր ես պահած եմ անձկութեան ատենի 

Եւ կամ ռազմի եւ կըռիւի օրերու, 

 

Շոգին դէպ ո՞ւր կը ցընդի, 

Արեւելեան հովն ո՞ր կողմէն երկրի վըրայ կը սուրայ: 

 

Հեղեղին ո՞վ անցք տուաւ, 

Ու որոտին թաւալումին` ճանապարհ, 

 

Որ ոռոգուին հողն անտէր 

Ու անապատն անբընակ. 

 

Որ յագենայ անբեր վայրն, 

Ու դալարիքը բուսնին: 

 

 

Անձրեւն իրեն հայր մ'ունի՞. 

Ցօղին շիթերն ո՞վ ծընաւ: 

Ո՞վ ծնաւ եղեամն երկընքին: 

 

Կը սառի՜ ջուրն ինչպէս քար, 

Կը դոնդողի՜ մակերեւոյթն անդունդին: 

 

 

Դո՞ւն կը պընդես բազմաստեղքին հանգոյցներն. 

Կամ պարաններն Հայկին կըրնա՞ս դուն քակել: 

 

Իր ատենին` կըրնա՞ս հանել թագը դուրս, 

Առաջնորդել Մեծ Արջին` իր ձագերով: 

 

Կը հասկընա՞ս դուն օրէնքներն երկընքին, 

Երկընքի մէջ գըրուածն` երկրի վըրայ կըրնա՞ս կատարել: 

 

 

Կըրնա՞ս մինչեւ ամպերը ձայնըդ հանել, 

Որ ջուրերու յորդում մը շուրջըդ զեղու. 

 

Եթէ թող տաս շանթերն, անոնք պիտի իսկոյն սըլանա՞ն. 

Աւասիկ ենք, պիտի ըսե՞ն անոնք քեզ: 

 

Քաջահաւին իմաստութիւն ո՞վ տուաւ. 

Ո՞վ աքլորին տուաւ խելք: 

 

Ամպերը ո՞վ իմաստութեամբ կը համրէ, 

Ո՞վ երկինքի տիկերը վար կը թափէ, 

 

 

Երբ փոշին կարծըր զանգուածի վերածուի, 

Ու իրարու փակչին գուղձերը հողին: 

 

Էգ առիւծին հետ կ'որսա՞ս, 

Կը կըշտացընե՞ս անոր քաղցած կորիւններն, 

 

Երբոր իրենց որջերուն մէջ են պառկած, 

Եւ կամ իրենց խըշտիքներուն մէջ կըծկըտած կ'ըսպասեն: 

 

Ագռաւին ո՞վ կը պատրաստէ ուտելիք, 

Երբ իր ձագերը կը ձայնեն Աստուծոյ, 

Ու դէս ու դէն կը թափառին առ ի չգոյէ սընունդի: 

 

 

 

ԼԹ. (1-30) 

 
Քարայծներուն ծնելու ատենը գիտե՞ս. 

Եւ կամ, գիտե՞ս, եղնիկներն ե՞րբ կը բըռնուին երկունքի, 

 

Կըրնա՞ս անոնց ծոցուորութեան համրել օրերն` ամիսներն. 

Գիտե՞ս անոնց գէթ ծընելու ժամանակն: 

 

Ծունկի գալով իրենց ձագերը կը ցըկնին եղնիկներն. 

Երկունքի ցաւ ալ չունին: 

 

Ու եղնորդներն անապատին մէջ կ'ուժովնան, կը մեծնան, 

Յետոյ կ'երթան, առանց կըրկին մայրերնուն քով դառնալու: 

 

Ո՞վ ցիռն ազատ արձակեց, 

Եւ ո՞վ քակեց կապերն իշուն վայրենի, 

 

Որուն ես տուն էի ցուցեր առապարն, 

Աղտաղտուկ հողն ալ կայան: 

 

Քաղաքներուն ժըխորը ան կը ծաղրէ. 

Չ'ուզեր լսել սայլապանին կանչիւններն. 

 

Լեռներն իրեն արօտ են, հո՛ն կու գայ ման. 

Ու կը փնտռէ ամէն տեսակ դալարիք: 

 

 

Միեղջերուն պիտի ուզէ՞ միթէ քեզի ծառայել 

Ու գիշերը մըսուրիդ քով անցընել: 

Պիտի կապե՞ս անոր վըզին սամետի. 

Փոցղէ՞ պիտի քու ետեւէդ ակօսներդ. 

 

Իր ահարկու ոյժին պիտի վըստահի՞ս: 

Պիտի թողո՞ւս որ քու գործերդ ընէ: 

 

Վըստա՞հ ես թէ պիտի ուզէ դառնալ գոմ, 

Եւ թէ ցորենըդ պիտի կալը բերէ: 

 

 

Ջայլամին թեւն է խըրախ, 

Ան փետուրներ ունի աղուոր գեղաշուք. 

 

Երբ իր ձուերը գետնին վրայ կը ձըգէ, 

Ու կը թողու որ աւազին վրայ տաքնան, 

 

Չի խորհիր թէ անոնք կըրնան ջախջախուիլ, 

Եւ կոխոտուիլ գազաններէն վայրենի: 

 

Իր ձագերուն դէմ է դաժան, կարծես իրեն չըլլային. 

Թէ աշխատանքն իր կ'ըլլայ զուր` այդ բանն իր հոգն չէ. 

 

Քանզի զըրկած է զանի Տէրը խելքէ. 

Եւ խորհելու կարողութիւն անոր երբեք չէ տուած. 

 

Սակայն երբ վեր կը կանգնի, 

Կը ժամանէ ձին` ձիաւորն ի միասին: 

 

 

Դո՞ւն ձիուն ոյժը տուիր, 

Դո՞ւն անոր վիզը բաշերով պըճնեցիր. 

 

Դո՞ւն ցատկըռտել կու տաս անոր զերդ մարախ: 

Անոր վրընջիւնը փռընչախրոխտ կ'ազդէ ահ: 

 

Ան կը դափրէ հովիտին մէջ կայտռելով. 

Ու ընդ առաջ կը խոյանայ զէնքերուն, 

 

Կ'արհամարհէ երկիւղն, ու չի զարհուրիր. 

Չ'ընկըրկիր բնաւ սուñերէն: 

 

Կը ջըխջըխան վրան կապարճ` 

Բոցը նետին` նիզակին: 

 

Բարկութենէն` յուզումէն հող կը կըլլէ. 

Չի բըռնուիր, երբ հընչէ ձայնը փողին: 

 

Անոր առջի հընչիւնին` «Ա՜հ» կը փըռնչայ, 

Պատերազմին հոտը կ'առնու հեռուէն, 

Ու կը լըսէ պետերուն գոռ գոչիւնն ու ճիչը կըռուին: 

 

 

Քո՞ւ խելքովդ է որ փետրազարդ է բազէն, 

Ու իր թեւերը կ'ուղղէ դէպի հարաւ. 

 

Քո՞ւ հրամանովդ է որ արծուին կ'ելլէ վեր, 

Ու բարձունքին վըրայ իր բոյնը կը դնէ: 

 

Ժայռերու վրայ կը բնակի ան, ու գիշերն հոն կ'անցընէ, 

Ամրոցներուն ակռաներուն մէջ քարէ. 

 

Կը դիտէ որսը անկէց, 

Աչքերն հեռուն կը տեսնեն. 

 

Ձագերն արիւն կը խմեն. 

Ուր կայ դիակ, հո՛ն է ան: 

   

ԵՀ Ո Վ Ա Ն 

Խ. (2-32)            
 

Տիրոջը հետ վիճողն արդեօք պիտի ուզէ՞ տեղի տալ, 

Նա  որ զԱստուած քըննադատեց դեռ պիտի տա՞յ պատասխան: 

 

Յ Ո ìԲ  
 

Ես ամենէն մըրգուզ էակս, ի՞նչ պիտի տամ պատասխան, 

Ինձ կը մընայ այսուհետեւ ափ ի բերան ըսպասել. 

 

Ես խօսեցայ անգամ մ'արդէն, պիտի այլեւս չըխօսիմ. 

Դարձեալ կ'ըսեմ, պիտի այլեւս չըխօսիմ: 

 

Ե Հ Ո Վ Ա Ն 

 

Մէջքըդ պընդէ՛ մարդու պէս, 

Եւ պատասխան տո՛ւր ինծի: 

 

Իրօք կ'ուզե՞ս դուն իմ վճիռըս ջընջել, 

Դատապարտե՞ս պիտի դուն զիս, որ իրաւունք ունենաս: 

 

Ունի՞ս բազուկ դուն Աստուծոյ բազուկին պէս զօրաւոր. 

Որոտագո՞չ է ձայնդ անոր ձայնին պէս: 

 

Օ՛ն, զարդարուէ՛ քու բովանդակ շքեղութեան փառքերով, 

Հագիր ամբողջ մեծապայծառ պատիւներուդ շողշողանքն: 

 

Նոր ալիքները ցասումիդ քու տարածէ՛ ամէն կողմ. 

Բարձրամիտները նայուածքով մը նուաճէ՛. 

 

Գոռոզը վէս խոնարհեցո՛ւր ակնարկովդ. 

Ու ջախջախէ՛ ամբարիշտներն իրենց եղած տեղին վրայ: 

 

Յետոյ ամէնքն ի միասին փոշիներուն մէջ թաղէ՛. 

Զընտանի մէջ զանոնք ամէնքը բանտէ՛: 

 

Պիտի գովեմ ես ըզքեզ, 

Ըսելով թէ քու աջդ էր որ քեզ փըրկեց: 

 

 

 

Սա  Բեհեմովդը.... առջիդ 

Տե՛ս, ինչպէս խոտ կը ճարակի եզան պէս: 

 

Տե՛ս, անոր ուժը մէջքին մէջ է ամբողջ, 

Ու կորովն ալ մըկաններո՛ւն մէջ փորին: 

 

Անիկա  տուտնը  կ'երկարէ  զերդ  նոճի, 

Անոր ջիղերը ազդրերուն` իրարու մէջ են հիւսուած: 

 

Իր ոսկորները երկաթէ են փողեր, 

Ու անդամները կարծես ձող պըղինձէ: 

 

Ան առաջինն է Աստուծոյ գործերուն, 

Ընկերներուն մէջ ամէնէն  բըռնաւորն: 

 

Լեռներն են որ իրեն պաշար կը ճարեն. 

Ինչպէս նաեւ հոն խաղացող երէներն: 

 

Լոդիւսին տակ կը պառկի. 

Ճահիճներու պըրտուներուն շուքին տակ: 

 

Կը ծածկեն զայն լոդիւսներն, 

Ուռիներէն շուրջ պատուած: 

 

Երբ գետն յորդի` չի յուզուիր. 

Հոգն իսկ  չ'ըներ,  եթէ լեցուի  մինչեւ  բերանն  Յորդանան: 

 

 

Նայած ատենը` ո՞վ  կըրնայ  զայն  բըռնել. 

Կամ հաղբով քիթը ծակել: 

ԽԱ. (1-34) 
 

Կըրնա՞ս  կարթով  Լեւիաթանը  որսալ, 

Լեզուն  կապել  չուանով: 

Կըրնա՞ս   պախուրց  դընել  անոր  ցըռուկին, 

Դանդանաւանդ`  կըզակին: 

 

Թախանձագին  պաղատանքներ  պիտի  ուղղէ՞  ան  քեզի, 

Քաղցրազրուցիկ  խօսքերով, 

 

Պիտի  դնէ՞  հետըդ  դաշինք, 

Ծառայելու  միշտ  քեզի: 

 

Պիտի կըրնա՞ս  իր  հետ  խաղալ,  զերդ  ճընճղուկի  մը  փոքրիկ. 

Պիտի  կըրնա՞ս  դուն  զայն  կապել,  որ աղջիկներդ  ըզբօսնան: 

 

Պիտի   կըրնա՞ն  զայն  ձկնորսներն  առեւտուրի  ընել  նիւթ, 

Պիտի բաժնե՞ն վաճառողներն անոր մարմինն իրենց մէջ. 

 

Պիտի    կըրնա՞ս  աշտէներով  ծակծըկել  մորթը անոր. 

Ու ձըկնորսի  տէգերով`  գլուխն  ահագին: 

 

Դի՛ր  միայն  ձեռքըդ  վըրան, 

Պիտի  չ'կրնաս  անգամ   մ'ալ  մօտը  երթալ: 

 

Տե՛ս, ինչպէ՛ս զուր տեղ սպասեց  ընդ  երկար. 

Անոր  լոկ  տեսքը  տապալեց  զինք  գետին: 

 

 

Սոսկալի  չէ՞  արթընցընելը  զանի. 

Եւ  ո՞վ  պիտի  կըրնայ  անոր  դընել  դէմ: 

 

Ո՞վ անոր դէմ ելաւ ու մնաց ապահով: 

Ամբողջ երկնից տակ  ոչ ոք: 

 

Պիտի խօսիմ ես դեռ անոր անդամներուն վըրայ  եւս. 

Պիտի  խօսիմ  անհամեմատ  ուժին  վրայ: 

 

Ո՞վ  վեր  առաւ  առջեւն  անոր  ըզգեստին. 

Ո՞վ  թափանցեց  անոր  կըրկնակ  զրահէն  ներս: 

 

Ո՞վ  է  բացած  փեղկերն  անոր  երախին, 

Ժանիքներուն  մէջ  արհաւիրքը  կայ  հոն: 

 

Վահաններու  շարան մըն  է  իր  կռնակն. 

Որ  գայլախազ  կնիքով  մ'է  ամրացուած: 

 

Այնքա՛ն  անոնք իրարու  մօտ  են  եւ  կից, 

Որ չի  կրնար  շունչն  անոնցմէ  մտնել  ներս: 

 

Մին  միւսին  այնպէս  յարած, 

Որ  անբաժան  են  յաւէտ: 

Իր  փռընչիւնէն   կը փայլակէ  յանկարծ լոյս. 

Անոր աչքերն արշալոյսին  արտեւանունքն են  կարծես: 

 

Անոր  բերնէն  վառած  ջահեր  կ'ելնեն  դուրս, 

Կրակի  կայծեր  կը  ցայտեն: 

Ռընգունքներէն  կ'ելնէ  ծուխ. 

Ինչպէս  տաքցած  եւ եռացող  մեծ  կաթսայի  մը  մէջէն: 

 

Շունչը  հրատ  կը  վառէ. 

Ու  բերանէն  կ'ելնէ  բոց: 

 

Ոյժը անոր  կը  բընակի  վիզին  մէջ. 

Սոսկումն անոր  առջեւը  վեր  կը  ցատկէ: 

Անոր  մարմնին մըկաններն  են  սաստիկ  պինդ. 

Կը  ճընշես  վրան,  ու  երբեք  չեն  խըլըրտիր: 

 

Վէմի  պէս  սիրտը  սալացած  է անոր, 

Ու  կարծր  ինչպէս  երկանաքարը  տակի: 

 

 

Վեհութենէն  կը  սարսափին  ալիքներն. 

Կոհակներն  ետ  կը  քաշուին: 

 

Ո՛չ  սուր, ո՛չ սլաք  եւ ո՛չ  տէգ, 

Անոր  դէմ  չեն  դիմանար: 

 

Երկաթն`  է  անոր  համար   յարդ, 

Պըղինձն  է  փայտ  ցեցակեր: 

 

Նետն  աղեղէն  արձակուած`  չի  մատներ  բնաւ  զայն  խուճապի, 

Պարսաքարերն  անոր  կը  թուին  իբրեւ  փոշի  մըղեղի: 

 

Մահակը  շիւղ  կը  սեպէ, 

Կը  ծաղրէ  շըչիւնը  տէգին: 

 

Ներքեւն  անոր,  սուր  սուր  ծայրեր  խեցատի, 

Կը  նըմանի  կամնասայլի  ներքեւին: 

 

Կ'եռացընէ,  ինչպէս  կաթսայ  մը,  անդունդն 

Ծովը  ամբողջ  խընկամանի  կը փոխէ: 

 

Փըրփրուն  ճամբայ  մ'իր  ետեւէն  կը  ձըգէ. 

Կարծես  անդունդը  գլուխ  մ'է  լուսահեր. 

 

Չունի  զուգորդ  երկրի վրայ. 

Իր  ստեղծուածքն  է  անվախ: 

Ամէն  գոռոզ  էակի  վրայ  աչքն  յառելէ  չի  քաշուիր. 

Բոլոր  վայրի  գազաններուն  արքան է ան ահաւոր: 

 

  ՅՈìԲ 

ԽԲ. (2-6) 
 

Ամէն  բանի  կարող ես  դուն, ա՜խ, գիտեմ. 

Ոչ  մէկ  խորհուրդ  անկարելի  է  քեզի: 

 

Անմըտօրէն  ես  խօսեցայ  շատ  բաներ, 

Իմ  մըտքէս  բարձր`  իմ  չըգիտցած խընդիրներուս նըկատմամբ: 

 

Ես  քու  մասին  լըսած  էի  միայն  ցարդ. 

Սակայն  հիմակ  ես  քեզ  աչքովըս  տեսայ: 

 

Ուստի  կ'առնեմ  խօսքս  ետ, 

Կ'աղաչեմ  հող  ու  մոխրի  վրայ   նըստած: 

 

 

 

 

 

 

 

 

 

 

 

 

 

 

 

 

 

 

 

 


